
ᖃᐅᔨᑎᑦᓯᒋᐊᖕᖓᕈᑎᒃ
“ᐱᐊᕋᐅᑦᓱᖓ…” ᓚᒋᐊᖕᖓᓂᖅ ᐅᓪᓗᒥᐅᓕᕐᑐᖅ ᓈᒻᒪᓈᖕᖏᑐᖅ ᐅᖄᕕᖃᕆᐊᖕᖓᓯᒍᕕᑦ ᕿᑐᕐᖓᑎᓐᓄᑦ ᐳᔪᕐᓘᑉ  
ᒥᑦᓵᓄᑦ. ᐊᑦᔨᐅᖏᑦᑑᓕᕐᒪᑦ ᐅᓪᓗᒥ.

ᐳᔪᕐᓗᒃ - ᐱᖁᔭᑎᒍᑦ ᐊᖏᕐᑕᐅᓯᒪᒐᓗᐊᕐᐸᑦ ᖏᑉᐸᓘᓐᓃᑦ - ᐅᖄᒍᑎᐅᒻᒪᕆᖃᑦᑕᑐᖅ. ᐊᖓᔪᕐᖄᕆᔭᐅᔪᑦ ᕿᑐᕐᖓᒥᓂᒃ  
ᑐᓴᐅᒪᑎᑦᓯᓯᐊᕈᑎᒃ ᓱᕐᕋᐃᒍᓐᓇᓂᖓᓂᑦ ᐳᔪᕐᓗᒃ (ᐅᔭᕋᖅ ᓚᔭᐅᒍᓪᓕᐅᓲᖅ) ᐃᑲᔪᕐᓯᒍᓐᓇᑐᑦ ᕿᑐᕐᖓᒥᑕ 
ᑐᑭᑖᕈᓐᓇᓯᐊᕐᓂᕆᒍᓐᓇᑕᖏᓐᓂᑦ. ᐱᒻᒪᕆᓪᓚᕆᐅᓕᕐᑐᖅ ᐅᓪᓗᒥ ᐊᖓᔪᕐᖄᕆᔭᐅᔪᑦ ᓴᐳᒻᒥᒋᐊᖃᕐᓂᖏᑦ ᕿᑐᕐᖓᒥᑕ  
ᐃᓗᓯᖏᓐᓂᑦ ᐱᕈᕐᐸᓕᐊᓂᖏᓐᓂᓗ ᑕᒪᓐᓇ ᖃᓄᕐᑐᕈᑎᒋᑦᓴᐅᑎᒋᓗᒍ ᖃᒻᒥᐅᒍᓐᓇᕕᓕᒫᖓᓄᑦ ᐊᑕᐅᓯᕕᑐᐃᓐᓇᖏᑦᑐᒥᓪᓗ.

ᑌᒣᒻᒪᑦ, ᑖᓐᓇ ᐊᓪᓚᓂᐊᒐᖅ ᑕᓯᐅᕐᓯᒍᑎᐅᓂᐊᕐᑎᓗᒍ ᓴᕐᕿᓯᒪᔭᕗᑦ. ᐃᓚᒌᑦ ᐃᑲᔪᕈᒪᒐᑦᑎᒋ ᑕᓯᐅᕐᓯᓗᒋᑦ ᐳᔪᕐᓘᑉ 
ᓄᐃᑕᐅᕙᓪᓕᐊᓂᖓ ᐱᑦᔪᑎᒋᓗᒍ - ᓄᑖᑦ ᒪᓕᒐᑦ ᐱᖁᔦᓪᓗ ᓄᐃᑕᓕᕐᒪᑕ, ᐊᒻᒪᓗ ᐳᔪᕐᓘᑉ ᓱᓇᐅᓂᖏᑦ, ᐆᑦᑑᑎᒋᓗᒍ “ᓵᑐ” 
ᐊᒻᒪᓗ “ᓂᕆᔭᐅᒍᓐᓇᑐᖅ” ᓱᐃᑏᓰᑦ ᖃᕐᖂᔦᓪᓗ.

ᑖᒃᑯᓇᓂ ᐊᓪᓚᓂᐊᒐᕐᓂᒃ, ᐃᓕᑦᓯᓚᖓᔪᑎᑦ ᖃᓄᐃᓘᕐᓗᑎᑦ ᐅᒃᑯᐃᖔᑦᓯᐊᓗᑎᑦ ᐅᖄᕕᖃᕈᓐᓇᓂᕐᓄᑦ ᐅᕕᒐᕐᑐᖁᑎᓐᓂᒃ  
- ᓱᓇᐅᒐᓗᐊᕐᐸᑦ ᐅᖄᒍᑎᑦᓴᖅ, ᑭᓯᐊᓂ ᐳᔪᕐᓘᑉ ᒥᑦᓵᓄᓗᐊᖕᖑᐊᖅ. ᐅᕕᒐᕐᑐᖁᑎᑎᑦ ᐊᐱᕐᓱᖃᑦᑕᓲᑦ ᐱᔭᕆᐊᑐᔪᓂᒃ  
ᑭᐅᒐᓱᐊᕆᐊ ᐊᒻᒪᓗ ᓵᓚᐅᑦᑌᓕᒐᓱᐊᕈᓐᓇᓱᑎᒃ ᐳᔪᕐᓘᑉ ᒥᑦᓵᓄᑦ. ᖃᐅᔨᒪᔨᒻᒪᕆᓐᓂᒃ ᐃᓗᓯᓕᕆᓂᕐᒥᒃ ᕿᑐᕐᖏᓕᕆᓂᕐᒥᓗ 
ᐱᓇᓱᐊᖃᑎᖃᕐᓯᒪᔪᒍᑦ ᐅᖄᕕᖃᕈᓐᓇᓯᐊᕈᑎᑦᓴᑎᓐᓂᒃ ᐅᕕᒐᕐᑐᖁᑎᑎᓐᓂᑦ.

ᐅᑉᐱᕈᕕᑦ ᖏᒃᑯᕕᓪᓘᓃᑦ, ᓄᑭᖃᕐᓂᐸᐅᕗᑎᑦ ᐊᓯᑦᔨᑐᐃᒍᓐᓇᓂᕐᒥᒃ ᕿᑐᕐᖓᐱᑦ ᐃᓅᓯᖓᓂᑦ. ᓲᖑᓂᕐᓴᐅᓱᑎᑦ ᐃᓚᓐᓈᖏᓐᓂᑦ. 
ᑕᓚᕖᓴᒥᒃ. ᖃᐅᔨᒪᔭᐅᒻᒪᕆᑦᑐᓂᓪᓗ.

ᖃᐅᔨᒪᕗᒍᑦ ᐊᐱᕐᓲᑎᑦᓴᖃᕆᐊᕐᐱᑦ, ᑕᒫᓃᑦᓱᑕᓗ ᐃᑲᔪᕐᓯᒐᓱᐊᕐᓱᑕ.

ᓱᓕᔪᐃᑦ / ᓱᓇᐅᕚᑦ ᖃᐅᔨᒪᒋᐊᓕᒃᑲ ᐳᔪᕐᓘᑉ ᒥᑦᓵᓄᑦ? 

ᐳᔪᕐᓗᒃ ᓱᓇ? 

ᐳᔪᕐᓗᒃ, ᑌᔭᐅᓲᖑᒻᒥᔪᖅ ᒥᐊᔨᒍᐊᓇ, ᐱᕈᕐᓯᐊᒥᒃ ᐱᓯᒪᔪᖅ ᓴᑏᕙᒥᒃ.

ᐃᒥᐊᓗᒃ ᓯᕗᓪᓕᐸᐅᑎᓪᓗᒍ, ᐳᔪᕐᓗᒃ ᐊᑐᕐᑕᐅᓂᕐᐸᐅᔪᖅ 
ᐃᓚᒪᒍᑎᐅᑦᓱᓂ (ᐋᖓᔮᓐᓇᑐᖅ ᐃᓱᒪᒥᒃ ᓱᕐᕋᐃᓲᖅ) ᑲᓇᑕᒥ.1

ᐃᓚᒪᒍᑎᐅᓲᖅ ᐱᑕᖃᕋᒥ ᒥᐊᔨᒍᐊᓇ, ᐱᑕᖃᕐᒥᓱᓂ 
ᐊᓯᒋᒻᒥᔭᖏᓐᓂᒃ ᐳᔪᕐᓗᓂᒃ, THC (delta-9- 
tetrahydrocannabinol). ᒥᑦᓵᓃᒻᒪᑕ 400 ᐃᓚᒪᒍᑏᑦ ᐳᔪᕐᓘᑉ 
ᐱᕈᕐᑐᖓᓂᑦ, THC ᓱᕐᕋᐃᓲᖅ ᐃᓱᒪᒥᓗᐊᖕᖑᐊᖅ. ᐃᓱᒪᒥᒃ 
ᓱᕐᕋᐃᓲᖅ ᐅᔭᕋᕐᑎᓯᓚᕿᑦᓱᓂ. ᐊᓯᒋᒻᒥᔭᖓ ᓱᕐᕋᐃᒪᒍᓐᓇᒥᔪᖅ  
CBD (cannabidiol), ᒫᓐᓇᑯᑦ ᖃᐅᔨᓴᕐᑕᐅᔪᖅ ᐊᒻᒪᓗ 
ᐋᓐᓂᐊᓯᐅᕆᒍᑎᐅᖃᑦᑕᒥᑦᓱᓂ.

ᖃᓄᐃᑦᑐᒥᒃ ᑕᐅᑦᑐᓕᒃ?

ᐳᔪᕐᓗᒃ ᐱᕈᕐᑐᖃᓲᖅ ᐸᓂᕐᑐᓂᒃ, ᖄᖓᒍᑦ ᐊᑭᕈᖃᕐᓱᓂᓗ 
ᐱᕈᕐᓯᐊᖓ. ᓄᓇᐅᔭᐅᓲᖅ ᑲᔫᑦᓱᓂᓘᓐᓃᑦ ᑕᐅᑦᑐᖓ. ᐳᔪᕐᓘᑉ 
ᐱᕈᕐᑐᖓ ᐊᒥᐊᒃᑯᖃᓲᖅ ᑲᔫᑦᓱᓂ ᕿᕐᓂᑕᐅᑦᓱᓂᓘᓐᓃᑦ ᐃᑦᑎᖓ 
ᐊᑐᕐᑕᐅᓲᖑᒻᒥᔪᖅ ᐅᕐᓱᖓ, ᐸᕐᖁᔭᐅᔭᖓ ᐅᕝᕙᓗᓘᓐᓃᑦ 
“ᓵᑐ” ᓕᐊᕆᔭᐅᑦᓱᓂ, ᖃᒻᒥᓂᑕᖅ ᓴᓇᔭᐅᒍᓯᖓ. ᓵᑐ ᐳᔪᕐᓘᑉ 
ᐱᕈᕐᑐᖓᓂᑦ ᐱᓯᒪᔪᖅ ᓲᖑᔪᕐᔪᐊᖑᑦᓱᓂᓗ THC.2

ᓱᓇᐅᕚᑦ ᐅᖃᐅᓰᑦ ᐊᑦᔨᒌᖕᖏᑐᑦ ᐊᑐᕐᑕᐅᓲᖅ ᐳᔪᕐᓗᒥᒃ ᓇᓗᓀᕐᓯᒍᑎᐅᑦᓱᑎᒃ?

Marijuana, bud, blunt, chronic, dab, dope, ganja, grass, green, hash, herb, joint, loud,  
mary jane, mj, pot, reefer, skunk, smoke, trees, wax, weed.

ᐃᓅᓱᑦᑐᐃᑦ ᐳᔪᕐᓗᑐᓲᑦ 
ᐱᑦᔪᑎᖃᕐᓱᑎᒃ

•	 ᓄᓪᓚᖓᒍᒪᓂᕐᒧᑦ

•	 ᐊᓕᐊᓱᒍᒪᒧᑦ

•	 ᐊᓯᑦᔩᒍᒪᑦᓱᑎᒃ  
 ᑕᑯᓐᓇᑕᒥᓂᒃ

•	 ᐃᓚᓐᓈᕆᔭᐅᒍᒪᑦᓱᑎᒃ

•	 ᐆᑦᑐᕋᕈᒪᑦᓱᑎᒃ

•	 ᐆᑦᑐᕋᕈᒪᑦᓱᑎᒃ ᓄᑖᒥᒃ

ᐃᓚᖏᑦ ᐃᓅᓱᑦᑐᐃᑦ 
ᓱᒃᑯᓇᕐᑐᖃᕐᑐᕆᑦᓯᖏᑦᑐᑦ 
ᐊᑐᐃᓐᓇᐅᔪᕆᑦᓯᔪᑦ–
ᐃᒥᐊᓗᒻᒥᒃ 
ᐱᔭᕆᐊᑭᓐᓂᓴᐅᔪᕆᑦᓯᓱᑎᒃ

ᓱᒐᒥ ᐃᓅᓱᑦᑐᐃᑦ  
ᐃᓚᖏᑦ ᐊᑐᓲᑦ

1 2015 ᑲᓇᑕᒥ ᑐᐹᑭᒧᑦ, ᐃᒥᐊᓗᒻᒧᑦ ᐊᒻᒪᓗ ᐋᖓᔮᓐᓇᑐᒧᑦ ᖃᐅᔨᓴᕐᓂᖅ (CTADS)
2 ᑲᓇᑕᒥ ᐋᖓᔮᓐᓇᑐᓂᒃ ᐊᑐᕐᓂᖅ ᐊᒻᒪᓗ ᐅᐃᕆᒪᓇᕐᑐᓂᒃ (CCSA), 2016

ᑐᑭᓯᑎᑦᓯᒋᐊᕈᑎ:
ᑖᑦᓱᒧᖓ ᐊᓪᓚᓯᒪᔪᒧᑦ, ᑲᓇᑕᒥ ᖃᓄᐃᖕᖏᓯᐊᕐᓂᓕᕆᔩᑦ ᐊᒻᒪᓗ ᐋᖓᔭᓐᓇᑐᖃᖕᖏᑐᒥ ᐱᐊᕃᑦ ᑲᓇᑕᒥ ᐅᖃᐅᓯᕐᒥᒃ ᐊᑐᕐᑐᑦ
"ᐳᔪᕐᓗᒃ" ᐋᖓᔮᓐᓇᑐᒧᑦ ᑳᓇᐸᔅᒧᑦ. ᑐᑭᓯᒪᕗᒍᑦ ᓰᑲᔨᐊᕐᓗᒃ ᐊᒻᒪᓗ ᐋᖓᔮᓐᓇᑐᒥᒃ ᐅᖃᐅᓯᓖᑦ ᑳᓇᐸᔅᒧᑦ ᑕᒃᑲᓂ ᐊᓪᓚᓯᒪᔪᒥ
ᐊᓯᑦᔩᒍᓐᓇᑐᑦ ᒪᓕᓪᓗᒋᑦ ᐱᕙᓪᓕᐊᓂᖓ ᐊᒻᒪᓗ ᐊᑐᕐᑕᐅᓂᖓ ᓰᑲᔨᐊᕐᓗᒥᒃ ᐊᒻᒪᓗ ᐋᖓᔮᓐᓇᑐᒥᒃ ᐅᖃᐅᓯᓖᑦ. ᓂᕈᐊᕐᓯᒪᕗᒍᑦ
ᑲᔪᓯᓚᖓᓂᑦᑎᓂᒃ ᐊᑐᕐᓗᑕ ᐅᖃᐅᓯᕐᒥᒃ "ᐳᔪᕐᓗᒥᒃ" ᐋᖓᔮᓐᓇᑐᒧᑦ ᑳᓇᐸᔅᒧᑦ ᐊᒻᒪᓗ ᐋᕐᕿᒋᐊᕆᒍᓐᓇᓱᑕ ᑖᑦᓱᒥᖓ
ᐊᓪᓚᓯᒪᔪᒥᒃ ᓯᕗᓂᕐᒥ ᐅᖃᐅᓯᖅ ᐊᓯᑦᔨᓂᖓ ᒪᓕᓪᓗᒍ.

ᓱᓕᔪᐃᑦ / ᓱᓇᐅᕚᑦ ᖃᐅᔨᒪᒋᐊᓕᒃᑲ ᐳᔪᕐᓘᑉ ᒥᑦᓵᓄᑦ? (ᑲᔪᓯᔪᖅ)

ᖃᓄᖅ ᐊᑐᕐᑕᐅᓲᖅ? 

ᐳᔪᕐᓗᒃ ᐃᒧᔭᐅᓲᖅ ᓱᐴᕈᑎᑎᑐᑦ (ᐅᖃᕐᑕᐅᓲᖅ “joint”) 
ᓯᑳᒥᓪᓘᓃᑦ (ᐅᖃᕐᑕᐅᓲᖅ “blunt”) ᐳᔪᕐᑕᐅᓲᖑᑦᓱᓂᓘᓐᓃᖅ 
ᓱᐴᕈᑎᕐᐸᔭᒧᑦ ᑐᕐᓱᐊᑯᑖᒧᓪᓘᓃᑦ ᐃᒪᓕᒻᒧᑦ (ᐅᖃᕐᑕᐅᓲᖅ “bong”). 
ᒥᓗᒋᐊᕐᓂᑕᒫᑦ ᐅᖃᕐᑕᐅᓲᖅ “hit.”

ᐳᔪᕐᓘᑉ ᐃᑦᑎᖓ ᓂᐅᕐᖃᑕᐅᒍᓐᓇᑐᖅ ᐳᔪᕐᑕᐅᓗᓂᓘᓐᓃᑦ 
ᓱᐴᕈᑎᕐᐸᔭᒧᑦ ᑐᕐᓱᐊᑯᑖᒧᓪᓘᓃᑦ ᐃᒪᓕᒻᒧᑦ (ᐳᔪᖓ ᐊᕐᖁᓵᕐᖄᓲᖅ 
ᐃᒪᐅᑉ ᐃᓗᐊᒍᑦ ᓂᐅᕐᓯᔭᐅᓚᐅᕋᓂ).

ᐊᒻᒪᓗᒋᐊᓪᓚᖅ, ᐳᔪᕐᓗᒃ ᐱᑕᖃᕆᐊᓪᓚᒥᔪᖅ hash, wax, shatter, 
tinctures ᐊᒻᒪᓗ oil (ᐅᕐᓱᖏᑦ ᐊᑦᔨᒌᖕᖏᑐᐃᑦ), ᓂᐅᕐᓯᔭᐅᓲᑦ 
ᐆᓇᕐᑑᑎᓪᓗᒋᑦ.

ᐳᔪᕐᓗᒃ ᑏᓕᐊᕆᔭᐅᒍᓐᓇᒥᔪᖅ ᐃᓚᔭᐅᓗᓂᓘᓐᓃᑦ 
ᓂᕿᓕᐊᕆᔭᐅᓗᓂ, ᓱᐃᓰᑎᓕᐊᕆᔭᐅᓗᓂ 
ᖃᕐᖂᔭᓕᐊᕆᔭᐅᓗᓂᓘᓐᓃᑦ ᑮᒃᑭᐊᐱᓕᐊᕆᔭᐅᓗᓂᓘᓐᓃᑦ.3

ᐳᔪᕐᓗᒃ ᐃᓚᒪᒍᓐᓇᑐᖅ ᐊᓯᖏᓐᓂᑦ ᐋᖓᔮᓐᓇᑐᓂᒃ, (ᓲᕐᓗ ᐊᐳᑎᒃ). 
ᖃᐅᔨᒪᔭᐅᓕᕐᒥᔪᖅ ᐳᔪᕐᓗᒃ ᐃᓚᒪᒍᓐᓇᕆᐊᖓ ᐱᐅᖕᖏᑐᓂᒃ 
ᓱᒃᑯᓇᕐᑐᓂᒃ ᑐᖁᑦᓯᒍᓐᓇᑐᓂᐊᓪᓛᑦ.4

ᖃᐅᔨᒋᐊᒃᑲᓂᕆᑦ ᐳᔪᕐᓘᑉ ᒥᑦᓵᓄᑦ ᐅᕙᓂ  
drugfreekidscanada.org.

ᑭᓇᒃᑯᓄᑦ ᐊᑐᕐᑕᐅᓲᖅ?

ᐳᔪᕐᓘᑉ ᐊᑐᕐᑕᐅᓂᖓ ᒪᕐᕈᕕᓪᓗᐊᑐᖅ ᑲᓇᑕᒥᐅᑦ ᐃᓅᓱᑦᑐᖏᓐᓄᑦ 
ᐅᑭᐅᓕᓐᓄᑦ 15-24 ᐃᓄᒻᒪᕇᑦ ᓴᓂᐊᓂ.5 ᐊᑕᐅᓯᖅ ᐃᓅᓱᑦᑐᖅ 
ᑕᓪᓕᒪᓂᑦ 15-19-ᓄᑦ ᐅᑭᐅᓖᑦ ᐳᔪᕐᓗᑐᖃᑦᑕᓯᒪᓕᕐᑐᑦ ᐊᕐᕌᒎᑉ 
ᐃᓗᐊᓂ.6 ᐋᓐᓂᑎᐊᔨᐅᒥ, ᐳᔪᕐᓘᑉ ᐊᑐᕐᑕᐅᓂᖓ ᐅᓄᕐᓯᓲᖅ 
ᐳᕐᑐᓂᕐᓴᒦᑦᑐᓄᑦ ᐃᓕᓐᓂᐊᑎᓄᑦ 37,2%-ᒧᑦ ᐳᕐᑐᓂᓕᓐᓄᑦ  
12-ᓂᒃ.7 ᐳᔪᕐᓗᒃ ᐊᑐᕐᑕᐅᓂᕐᓴᐅᓲᖅ ᐊᖑᑎᓄᑦ ᐊᕐᓀᑦ ᓴᓂᐊᓂ, 
ᐊᕐᓀᑦ ᐊᑐᕐᑐᑦ ᐅᓄᕐᓯᕙᓪᓕᐊᓕᕐᓱᑎᓗ.8 

ᐃᓚᒋᔭᐅᑦᓱᑎᒃ 
ᐋᖓᔮᓐᓇᑐᓄᑦ, 
ᓯᑯᑦᓴᔮᐱᖃᕐᒪᖔᑦ 
ᕿᓂᖃᑦᑕᕆᑦ, 
ᓱᐴᕈᑎᕐᐸᖃᕐᒪᖔᑦ 
ᒥᓪᓗᐊᒍᑎᓂᓪᓗ, 
ᕿᓪᓚᕿᐊᕌᐲᓪᓗ ᒥᑭᔪᐃᑦ, 
ᓱᓇᖃᐅᑏᑦ ᐃᑭᑦᑕᐅᑏᓪᓗ.

ᖃᐅᔨᒋᐊᓪᓚᕈᓐᓇᑐᑎᑦ 
drugfreekidscanada.org

ᓱᓇᓃ 
ᕿᓂᕐᑐᓴᐅᕗᖓ 
ᐊᓂᕐᕋᒪ ᐃᓗᐊᓂ?

3 ᑲᓇᑕᒥ ᐋᖓᔮᓐᓇᑐᓂᒃ ᐊᑐᕐᓂᖅ ᐊᒻᒪᓗ ᐅᐃᕆᒪᓇᕐᑐᓂᒃ, 2016
4 ᐊᓪᓚᓂᐊᒐᖏᑦ ᑐᖁᓐᓇᑐᓕᕆᓂᐅᑉ, 2013 ᓄᑯᓚᔅ ᓴᓕᕙᓐ
5 ᑲᓇᑕᒥ ᑐᐹᑭᒧᑦ, ᐃᒥᐊᓗᒻᒧᑦ ᐊᒻᒪᓗ ᐋᖓᔮᓐᓇᑐᒧᑦ ᖃᐅᔨᓴᕐᓂᖅ, 2015
6 ᑲᓇᑕᒥ ᖃᐅᔨᓴᕈᑏᑦ 2016
7  ᐊᓐᑎᐊᔨᐅᒥ ᐃᓕᓐᓂᐊᑏᑦ ᐋᖓᔮᓐᓇᑐᕐᑑᒪᓂᕐᒧᑦ ᐊᒻᒪᓗ ᐃᓘᓯᕐᓱᓯᐊᕐᓂᒧᑦ ᖃᐅᔨᓴᕐᓂᖅ (OSDUHS), 2015 (ᑐᓴᕐᑎᓯᔪᕕᓃᑦ 
ᐳᕐᑐᓂᕐᓴᒥ ᐃᓕᓐᓂᐊᕕᒻᒥ ᐳᔪᕐᓘᑉ ᐊᑐᕐᑕᐅᓂᖓᓂᒃ Gr.9—10.3%, Gr.10—25.2%, Gr.11—35.1%, Gr.12—37.2%)

8 ᑲᓇᑕᒥ ᖃᐅᔨᓴᕈᑏᑦ 2016

ᓱᓇᐅᕚᑦ ᒫᓐᓇᓴᐅᑎᒋᒃᑯᑦ ᓱᕐᕋᑕᐅᒍᑎᐅᒍᓐᓇᑐᑦ ᐳᔪᕐᓗᒧᑦ?

ᒫᓐᓇᓴᐅᑎᒋᒃᑯᑦ ᓱᕐᕋᑕᐅᒪᒍᑎᐅᒍᓐᓇᑐᑦ ᐳᔪᕐᓘᑉ 
ᐊᑐᕐᑕᐅᓂᖓᓄᑦ ᐊᓕᐊᓱᓐᓃᑦ, ᓄᓪᓚᖓᐅᒐᕐᓃᑦ, ᐆᒻᒪᕆᑦᓯᓯᒪᓃᑦ 
ᐃᑉᐱᓂᐊᓕᕐᓯᒪᓂᕐᓴᐅᓂᕐᓗ, ᐊᐅᓚᔨᕐᖃᔦᕐᓂᖅ ᐃᓕᑦᓯᖃᔦᕐᓂᓗ, 
ᑐᑭᖃᖕᖏᑐᓂᒃ ᐃᓱᒪᖃᕐᓂᖅ (ᑕᑯᓐᓇᑕᒥᓂᒃ, ᑐᓵᓂᕐᒥᒃ, 
ᖃᑦᓯᖑᕐᓂᒥᒃ, ᐊᑦᑑᔭᕐᓂᒥᒃ), ᐃᓱᒪᑦᓯᐊᖃᔦᕐᓂᖅ, ᑎᒥᐅᑉ  
ᓴᔪᓐᓂᖓ, ᑐᑭᒧᐊᑦᓯᐊᕈᓐᓀᓂᖅ ᑎᒥᐅᑉ ᐊᐅᓚᑕᖓᓂ, ᐆᒻᒪᑎᐅᑉ 
ᑎᓪᓕᑖᕐᓂᖓ ᓱᑲᓯᓕᐅᒥᓯᔪᖅ ᓄᓪᓚᖓᕐᖃᔦᕐᓂᓗ. ᑖᒃᑯᐊ 
ᐃᑉᐱᓂᐊᕆᔭᐅᒍᓐᓇᑐᑦ ᐳᔪᕐᓗᒃ ᐃᓚᓯᒪᑐᐊᕐᒪᑦ ᐊᓯᖏᓐᓂᒃ 
ᐋᖓᔮᓐᓇᑐᓂᒃ.9 

ᓱᓇᐅᕚᑦ ᐊᑯᓃᕐᑐᒥᒃ ᓱᕐᕋᐃᓚᕿᒍᑐᐅᒍᓐᓇᑐᑦ ᐳᔪᕐᓗᒧᑦ? 

ᐊᑕᐅᓯᕐᒥᓘᓐᓃᑦ ᐱᑦᔪᑎᖃᖕᖏᓚᖅ ᓱᒐᒥ ᐃᓅᓱᑦᑐᐃᑦ 
ᐳᔪᕐᓗᑐᓲᖑᒻᒪᖔᑕ. ᐆᑦᑐᕋᓲᑦ ᐊᓯᒥᓂᒃ ᖁᓯᐱᑦᓱᑎᒃ, ᐃᓚᓐᓈᒥᓂᒃ 
ᖃᓂᑕᖃᕈᒪᒐᒥᒃ, ᐅᕝᕙᓘᓐᓃᑦ ᐃᓱᒪᖃᑐᐊᕋᒥᒃ “ᑭᓇᓕᒫᒃᑯᑦ 
ᐱᓲᕌᓗᐃᑦ” ᓚᓂᕐᒥᒃ. ᐳᔪᕐᓗᒥᒃ ᐊᑐᕈᓐᓇᒥᔪᑦ ᐃᓅᓯᕐᒥᓂᒃ 
ᐅᖁᒣᓪᓘᒍᑎᖃᕐᓱᑎᒃ ᐳᐃᒎᒪᒍᑎᒋᒐᓱᐊᕐᓱᒍ.10

ᐃᓅᓱᑦᑐᖅ ᐳᔪᕐᓗᑐᖃᑦᑕᕈᓂ ᖃᓄᐃᖕᖏᑑᒐᓱᐊᕈᑎᒋᓗᒍ  
ᐃᓅᓯᕐᒥᑕ ᐅᖁᒣᓪᓘᕈᑎᖏᓐᓂᑦ, 
ᐊᑐᖏᓐᓇᓕᒫᑐᐃᓐᓇᕈᓐᓇᓂᕐᓴᐅᔪᖅ ᑲᔪᓯᐅᒪᒍᑎᒋᓗᒍ, ᐃᑲᔪᕐᓯᐸᑦ, 
ᐃᓚᖏᓐᓄᓗ, ᐃᑲᔪᕐᓯᓴᐅᑎᒋᐊᐱᓲᖅ. ᓄᓪᓚᓴᐅᑎᒋᒍᑎᒋᑦᓱᒍ 
ᐊᓕᐊᓱᓕᑦᓴᐅᑎᒋᒍᑎᒋᑦᓱᒍᓗ.

ᐃᓱᒪᖃᕈᓐᓇᑐᖅ, “ᓄᓪᓚᖓᕐᖃᔦᑐᐊᕋᒪ, ᐳᔪᕐᓗᑐᓲᖑᔪᖓ 
ᐊᓱᐃᓛ ᓄᓪᓚᓯᐊᕐᓂᐊᓕᕋᒪ”. ᐃᑉᐱᓂᐊᒥᓂᒃ ᐃᑉᐱᒍᓱᖕᖏᖔᕐᓱᓂ 
ᑲᒪᑦᓯᐊᖏᖔᕐᓱᓂ, ᓴᖑᓲᖅ ᐋᖓᔮᓐᓇᑑᒪᖔᓯᑦᓱᓂ, ᐃᑉᐱᓂᐊᒥᓄᑦ 
ᐋᓐᓂᐊᓯᐅᑎᒋᖔᓯᑦᓱᒍ. ᐃᓅᓱᑦᑑᑉ ᓄᓪᓚᖓᕐᖃᔦᕐᓯᒪᓂᖏᓐᓄᑦ 
ᐃᑉᐱᓂᐊᖏᑦ ᑲᒪᒋᑦᓯᐊᖃᔦᖔᓯᑦᓱᒋᑦ, ᐱᐅᓯᐅᒋᐊᓕᒻᒥᒃ 
ᐃᑉᐱᓂᐊᕐᓃᑦ ᑲᒪᒋᔭᐅᑦᓯᐊᕆᐊᖃᕐᓂᖏᓐᓂᑦ ᐃᓕᑦᓯᖏᓐᓇᒥ, 
ᓇᕝᕚᓯᒪᒐᓂᓗ ᐱᐅᔪᒥᒃ ᐃᑉᐱᓂᐊᒥᓂᒃ ᑲᒪᒍᓐᓇᕆᐊᖃᕐᓂᒥᒃ. - 
ᐃᙯᓕᓴᕐᓂᑯᑦ, ᐃᓚᓐᓈᒦᓐᓂᑯᑦ, ᓂᑦᔭᓗᑦᑖᓂᒃᑯᑦ, ᐅᖄᖃᑎᖃᕐᓂᑯᑦ 
ᐊᓯᒥᓂᒃ ᐊᑐᐊᕐᓯᓂᒃᑯᓘᓐᓃᑦ - ᐃᑲᔪᕐᓯᒐᔭᕐᑐᓂᒃ ᐃᑉᐱᓂᐊᖏᓐᓂᑦ 
ᓄᓪᓚᖓᕐᖃᔦᕐᓯᒪᓂᖏᓐᓂᓗ.

ᓱᓕᔪᐃᑦ / ᓱᓇᐅᕚᑦ ᖃᐅᔨᒪᒋᐊᓕᒃᑲ ᐳᔪᕐᓘᑉ ᒥᑦᓵᓄᑦ? (ᑲᔪᓯᔪᖅ)

ᑌᒪᖕᖓᑦ ᐊᑐᕐᓂᖅ ᐳᔪᕐᓗᒥᒃ 
ᑐᑭᓕᒃ ᐃᒫᒃ ᑌᒪᖕᖓᓕᒫᖅ. 
ᖃᐅᑕᒫᖑᒍᓐᓇᑐᖅ, 
ᐱᓇᓱᐊᕈᓯᐅᑉ ᓄᖕᖑᐊᓂᑕᒫᑦ 
ᑕᕐᖀᑦ ᖃᑦᓯᒐᓓᑦ ᐃᓗᐊᓂ 
ᐊᒻᒪᓗ ᐊᕐᕌᒍᐃᑦ.

ᑌᒪᖕᖓᑦ ᐊᑐᕐᓂᖅ 
ᖃᓄᖅ ᑐᑭᓕᒃ?

9 ᑲᓇᑕᒥ ᐋᖓᔮᓐᓇᑐᓂᒃ ᐊᑐᕐᓂᖅ ᐊᒻᒪᓗ ᐅᐃᕆᒪᓇᕐᑐᓂᒃ, 2015
10 ᒪᑭᓇᓐ& ᐸᓚᒥ (2017) ᑲᓇᑕᒥ ᐅᕕᒐᕐᑐᐃᑦ ᖃᐅᔨᒪᒍᓯᖓ ᐳᔪᕐᓗᒥᒃ, CCSA

ᐋᖓᔮᓐᓇᑐᕐᑐᓯᒪᓗᓂ ᐊᖁᒋᐊᖃᖕᖏᓂᐅᑉ ᓴᓂᐊᓂ, ᐳᔪᕐᓗᒥᒃ ᐊᑐᓂᖅ ᐃᓗᓯᕐᓗᓕᕐᑎᓯᕐᖃᔭᖕᖏᑐᖅ 
ᐊᑌᓐᓇᓕᒫᓂᐊᓕᕐᑐᒥᒃ ᑐᖁᑎᑦᓯᖃᔭᕋᓂᓗ, ᑭᓯᐊᓂ ᐋᖓᔮᓐᓇᑐᒥᒃ ᑎᒥ ᐱᑕᖃᖏᓐᓇᓕᒫᑐᐊᕋᒥ ᐱᐅᖕᖏᑐᒥᒃ 
ᓱᕐᕋᐃᒍᓐᓇᑐᖅ, ᓱᕐᕋᐃᓚᐅᕐᑐᑐᐃᓐᓇᖃᔭᕋᓂᓗ ᐃᓅᓱᑦᑐᐃᑦ ᔪᕆᑦᓯᒐᓗᐊᕐᑎᓗᒋᑦ. ᐃᓅᓱᓗᐊᕐᓗᑎᒃ 
ᐳᔪᕐᓗᑐᖃᑦᑕᑐᑦ ᖁᐃᕐᑐᖏᓐᓇᓕᒫᕐᑐᓴᔭᕈᒍᓐᓇᑐᑦ, ᐳᕙᓪᓗᓕᕐᓗᑎᓗ ᐊᒻᒪᓗ ᐃᓱᒪᒥᒍᑦ ᓱᕐᕋᑕᐅᓗᑎᒃ 
ᓴᖕᖐᑑᓂᕐᓴᓄᑦ ᐃᓄᓐᓄᑦ.

ᐳᔪᕐᓗᒃ ᐅᐃᕆᓐᓇᑐᖅ. ᐅᐃᕆᒪᐅᑎᑖᕈᓐᓇᑐᑦ ᐊᑕᐅᓯᖅ ᐱᖓᓲᔪᕐᑑᐸᑕ ᐃᓄᐃᑦ ᑌᒃᑯᓄᖓ ᐃᓅᓱᑦᑑᓗᐊᕐᓱᑎᒃ 
ᐊᑐᑲᐱᓯᔪᕕᓂᕐᓄᑦ.11

ᐳᔪᕐᓗᑐᖏᓐᓇᓕᒫᓲᖑᑐᐊᕋᒥᒃ ᐃᓅᓱᑦᑐᐃᑦ ᐊᑦᑕᓇᕐᓯᒍᓐᓇᑐᖅ ᐃᓱᒪᒧᑦ (ᐃᓱᒪᖏᑦ ᐊᓯᑦᔨᑲᑦᑕᓱᑎᒃ, 
ᐃᑉᐱᓂᐊᕐᓂᖏᑦ ᐱᐅᓯᖏᓪᓗ), ᐱᓗᐊᕐᑐᒥᒃ ᐃᓚᒌᑎᒍᑦ ᐱᑕᖃᕐᑐᖃᑐᐊᕐᐸᑦ ᐃᓱᒪᐅᑉ ᖃᓄᐃᑦᔪᑎᖏᓐᓂᑦ. 
ᖃᐅᔨᓴᕐᑕᐅᖃᑦᑕᓯᒪᔪᑦ ᐃᓚᖏᑦ ᒪᓕᑦᓱᒋᑦ, ᖃᐅᔨᒍᑎᐅᓯᒪᔪᑦ ᐳᔪᕐᓗᒃ ᖁᕝᕙᕆᐊᕐᑎᓯᒍᓐᓇᕆᐊᖓ 
ᓄᓪᓚᖓᕐᖃᔭᖕᖏᓂᕐᒥᒃ ᑭᑦᓴᓂᕐᒥᓗ.12

ᐳᔪᕐᓗᒥᒃ ᐊᑐᑲᐱᓯᒪᔪᕕᓃᑦ ᐊᑐᖏᓐᓇᓕᒫᕐᑐᐃᓗ ᐃᓕᓐᓂᐊᕕᒻᒥ ᐱᑦᓯᐊᖏᓐᓂᓴᐅᓲᑦ, ᐃᓕᓐᓂᐊᕈᑎᖏᑦ 
ᐳᒃᑭᑑᑦᓱᑎᒃ ᐊᒻᒪᓗ ᓄᕐᙯᓇᕈᐊᕐᓂᓴᐅᑦᓱᑎᒃ. ᖃᐅᔨᓴᕐᑕᐅᓯᒪᓂᖓ ᓱᕐᖁᐃᓯᓯᒪᖕᖏᑐᖅ ᓱᓕ ᐃᓅᓱᑦᑑᑉ 
ᖃᕆᑕᖓᑕ ᐃᓕᑦᓯᒍᓐᓇᓂᖓ ᓱᕐᕋᑕᐅᒍᓐᓇᒪᖔᑦ.13 ᑌᒣᒐᓗᐊᕐᑎᓗᒍ, ᖃᐅᔨᓴᕐᓃᑦ ᓱᕐᖁᐃᓯᓯᒪᔪᑦ 
ᐃᓅᓱᓗᐊᕐᓱᑎᒃ, ᐊᑐᖏᓐᓇᓕᒫᕐᑐᑦ, ᓱᒐᓗᑦᑐᒥᒃ ᐊᑯᓃᕐᑐᒥᓪᓗ ᐃᓅᓱᑦᑐᓄᑦ ᐊᑦᑕᓇᕈᓐᓇᑐᖅ ᖃᕆᑕᖏᓐᓄᑦ 
ᐃᓱᒪᑦᓯᐊᖏᓐᓇᓂᖏᓐᓄᓗ ᐊᑌᓐᓇᓕᒫᕐᑐᒥᒃ ᓱᕐᕋᑕᐅᒪᓂᐊᓕᕐᓗᑎᒃ.14

ᐃᓅᓱᑦᑐᐃᑦ ᓱᕐᕋᑕᐅᒍᓐᓇᓂᕐᐹᑦ ᑕᒪᒃᑯᓄᖓ ᓱᒃᑯᓇᕐᑐᓄᑦ ᖃᕆᑕᖏᑦ ᐱᕈᕐᐸᓕᐊᖏᓐᓇᕋᒥᒃ 
ᐃᓅᓱᑦᑑᕉᑕᕆᓂᕐᒥᓂ, ᐱᓗᐊᕐᑐᒥ ᐱᕈᕐᐸᓕᐊᖏᓐᓇᓂᖓ ᖃᕆᑕᐅᑉ ᓯᕗᕆᑦᓯᓂᖓ, ᐱᒻᒪᕆᐅᒻᒪᑦ ᐊᐅᓚᑦᓯᓱᓂ 
ᐃᓅᑉ ᓇᒻᒥᓂᒃ ᐊᐅᓚᒍᓐᓇᓂᖓᓂᑦ, ᐊᐅᓚᔨᒍᓐᓇᓂᕐᒥᒃ, ᐸᕐᓀᒍᓐᓇᓂᕐᒥᒃ, ᐱᓀᓗᑕᓂᒃ ᐋᕐᕿᓱᐃᒍᓐᓇᓂᕐᒥᒃ 
ᐊᒻᒪᓗ ᐃᑉᐱᓂᐊᕐᓂᒥᒃ ᐊᐅᓚᑦᓯᒍᓐᓇᓂᕐᒥᒃ.15

ᐳᔪᕐᓗᒃ, ᐋᖓᔮᓐᓇᑐᓕᒫᓄᑦ ᐊᑦᔨᒋᔭᐅᔪᖅ, ᐅᐃᕆᒪᐅᑎᑖᕆᔭᐅᒍᓐᓇᓱᓂ 
ᓱᕐᕋᐃᓲᖅ ᖃᕆᑕᐅᑉ ᐊᐅᓚᒍᓯᖓᓂᑦ ᐊᓯᓕᒫᖏᑎᑐᑦ ᐋᖓᔮᓐᓇᑐᐃᑦ - ᐊᒻᒪᓗ ᐅᐃᕆᒪᐅᑎᑖᓚᕿᒍᑎᐅᒍᓐᓇᓱᓂ 
ᐃᓅᓱᓗᐊᕐᓱᑎᒃ ᐳᔪᕐᓗᑐᖃᑦᑕᓯᔪᕕᓂᕐᓄᑦ.16

ᓱᓕᔪᐃᑦ / ᓱᓇᐅᕚᑦ ᖃᐅᔨᒪᒋᐊᓕᒃᑲ ᐳᔪᕐᓘᑉ ᒥᑦᓵᓄᑦ? (ᑲᔪᓯᔪᖅ)

11–12–13–15 ᔪᐊᑦᔾ& ᕙᑲᔩᓄ, 2015
14 ᒦᔾ, 2012
16 ᐋᖓᔮᓐᓇᑐᖅ ᐃᒥᐊᓗᒻᒧᓗ ᐊᔪᕆᒪᓂᖅ, ᐅᐃᓐᑐ & ᓖ, 2008

ᓱᓕᔪᐃᑦ / ᓱᓇᐅᕚᑦ ᖃᐅᔨᒪᒋᐊᓕᒃᑲ ᐳᔪᕐᓘᑉ ᒥᑦᓵᓄᑦ? (ᑲᔪᓯᔪᖅ)

ᖃᓄᖅ ᖃᐅᔨᒐᔭᕐᖁᖓ ᕿᑐᕐᖓᕋ ᐳᔪᕐᓗᑐᖃᑦᑕᒪᖔᑦ?

ᐃᓅᓱᑦᑐᐃᑦ ᐃᓅᓱᑦᑑᒪᑕ. ᓯᓂᑦᑐᐊᓲᖑᑦᓱᑎᒃ, ᐃᓚᓐᓈᖏᑦ ᐊᓯᑦᔨᓲᑦ, ᕿᓄᖓᓕᕐᑕᕈᓐᓇᓱᑎᒃ ᐊᒻᒪᓗ 
ᐃᓕᓐᓂᐊᕕᒻᒥ ᐱᑦᓯᐊᖏᑦᑐᕈᑫᓐᓇᓲᑦ. ᖃᓅᑕᒐ ᖃᐅᔨᒐᔭᕐᕿᑦ ᕿᑐᕐᙰᑦ ᐳᔪᕐᓗᑐᖃᑦᑕᒪᖔᑦ ᐊᓯᖏᓐᓂᓘᓐᓃᑦ 
ᐋᖓᔮᓐᓇᑐᑑᒪᖃᑦᑕᒪᖔ? 

ᐃᑉᐱᒋᔭᐅᒋᐊᓕᑦ

  
ᐃᓕᓐᓂᐊᓂᖏᑦ ᓱᕐᕋᑕᐅᔪᑦ

  
ᐃᓚᒥᓂᒃ ᐃᓅᖃᑎᖃᑦᓯᐊᖃᑦᑕᕈᓐᓀᑐᑦ

  
ᐃᓚᓐᓈᖏᑦ ᐊᓯᑦᔨᑲᓪᓚᑐᑦ

  
ᐅᒃᑯᐃᖔᕐᖃᔦᕐᑐᐃᑦ ᓴᓪᓗᖃᑦᑕᓕᕐᓱᑎᓗ

  
ᐃᓗᓯᕐᓱᓯᐊᕈᓐᓀᑐᐃᑦ ᓯᓂᓐᓂᖏᓪᓗ ᐊᓯᑦᔨᓱᑎᒃ

ᐃᓅᓱᑦᑐᖁᑏᑦ ᖃᐅᔨᒪᑦᓯᐊᑌᑦ. 
ᓈᒻᒪᓈᑦᓯᐊᑑᔮᕈᓐᓀᐸᑦ ᓈᒻᒪᓈᑦᓯᐊᖏᑦᑐᑕᖃᓕᕐᒪᑦ ᑭᓯᐊᓂ.
ᐅᖄᕕᒋᖃᑦᑕᓗᒋᑦ - ᐅᖄᖃᑎᒋᑲᐱᓯᒪᓗᒋᑦ ᓴᐅᑎᒋᒍᓐᓇᕕᓕᒫᖓᓄᑦ.

“ᐳᔪᕐᓗᒃ ᐊᑦᑕᓇᖕᖏᑑᕐᖃᔭᖕᖏᑐᖅ!”
“Pine River Institute ᐱᓇᓱᐊᖃᑎᖃᓲᖅ ᐃᓅᓱᑦᑐᓂᒃ ᐅᐃᕆᒪᐅᑎᓕᓐᓂᒃ. ᐊᒥᓱᐃᑦ ᐃᓅᓱᑦᑐᐃᒃ ᐱᓇᓱᐊᖃᑎᒋᓲᕗᑦ, ᐳᔪᕐᓗᒥᒃ 
ᐋᖓᔮᓐᓇᑐᕐᑑᒪᒍᑎᖃᕐᓂᓴᐅᓲᑦ. ᐊᒥᓲᓂᕐᓭ ᐃᓅᓱᑦᑐᐃᑦ ᐅᑉᐱᕈᓱᑦᑐᑦ ᐳᔪᕐᓗᒃ ᐊᑦᑕᓇᖕᖏᑑᒋᐊᖓ. “ᓱᖁᑕᐅᓪᓗᐊᖏᑦᑐᖅ 
ᓲᕐᓗ” ᐅᐃᕆᒪᓪᓚᕆᓕᕋᒥᒃ ᑭᓯᐊᓂ ᖃᐅᔨᕚᓪᓗᓱᑎᒃ. ᐊᒥᓱᐃᓪᓗ ᐊᖓᔪᕐᖄᕆᔭᐅᔪᑦ ᓱᔪᕆᑦᓯᓗᐊᕐᓯᒪᒐᑎᒃ ᐳᔪᕐᓘᑉ 
ᐊᑦᑕᓇᕈᓐᓇᓂᖓᓂᑦ. ᖃᐅᔨᒪᔪᒍᑦ ᐳᔪᕐᓗᒃ ᐊᑐᕐᑕᐅᓗᐊᑐᐊᕈᓂ ᐱᔭᐅᑲᐱᓯᓐᓂᕈᓂᓗ ᐱᐅᖕᖏᑐᓂᒃ ᓱᕐᕋᐃᒍᓐᓇᑐᖅ ᐃᓅᓱᑦᑐᓂᒃ, 
 ᐱᓗᐊᕐᑐᒥᒃ ᐃᑉᐱᓂᐊᕈᓐᓇᓂᖏᓐᓂᑦᖅ.” 
—Victoria	L.	Creighton,	Psy.D.,	C.Psych.,	Clinical	Director,	Pine	River	Institute

ᐳᔪᕐᓘᑉ ᓄᐃᑕᓂᖓ 
ᐳᔪᕐᓗᒃ ᓯᕗᓪᓕᐸᐅᓂᕐᐸᐅᓱᖅ ᐃᓅᓱᑦᑐᓄᑦ ᐆᑦᑐᑕᐅᑦᓱᓂ. ᑲᓇᑕᒥᐅᑉ ᐃᓅᓱᑦᑐᖏᑦ ᓄᓇᕐᔪᐊᒥᐅᓕᒫᓂᑦ 
ᐊᑐᕐᓂᐸᐅᔪᑦ ᐳᔪᕐᓗᒥᒃ.

2016-ᒥ, ᓄᓇᕐᔪᐊᒥ ᐃᓗᓯᓕᕆᔨᕐᔪᐊᑯᑦ ᖃᐅᔨᓴᕐᓂᓕᕕᓃᑦ ᐅᓪᓗᐃᑦ 30 ᐃᓗᐊᓂ ᐳᔪᕐᓗᒥᒃ ᐊᑐᓲᖑᒋᐊᖏᑦ 
ᐅᑭᐅᖃᕐᓱᑎᒃ 15-ᓂᒃ 40-ᓂ ᓄᓇᖃᕐᕕᒪ ᕆᓐᓂ ᐊᒻᒪᓗ ᖃᐅᔨᑦᓱᑎᒃ ᑲᓇᑕᒥᐅᑦ ᐅᕕᒐᕐᑐᖏᑦ (13%)-ᖑᒋᐊᖏᑦ 
ᑐᖓᓕᕆᔭᐅᑦᓱᑎᒃ ᐊᖏᓂᕐᐸᐅᖃᑕᐅᒋᐊᖏᑦ.17

ᐳᔪᕐᓘᑉ ᓄᐃᑕᓂᖓ ᑲᓇᑕᒥ ᐊᓯᑦᔩᖏᑦᑐᖅ ᐊᓯᖏᑦ ᐋᖓᔮᓐᓇᑐᐃᑦ ᐱᑕᖃᕆᐊᖏᑦ - ᐃᓚᐅᑎᓪᓗᒍ ᐳᔪᕐᓗᒃ 
- ᐊᑦᑕᓇᕐᑐᐃᑦ ᖃᕆᑕᒧᑦ ᐱᕈᕐᐸᓕᐊᖏᓐᓇᑐᒧᑦ. ᑌᒣᒻᒪᑦ ᕿᑐᕐᙰᑦ ᑐᑭᓯᒪᒋᐊᓕᒃ ᐊᖏᖕᖏᑐᒋᐊᕐᐱᑦ 
ᐳᕐᔪᓗᑐᖃᑦᑕᓂᖓᓂᑦ, ᑌᒫᑦᓭᓇᖅ ᓱᐴᕈᓯᔭᖁᖕᖏᓇᕕᐅᒃ, ᐃᒥᐊᓗᖁᖕᖏᓇᕕᐅᒃ ᐊᓯᖏᓐᓂᓗ ᐋᖓᔮᓐᓇᑐᓂᒃ.

ᐳᔪᕐᓗᒃ ᐱᖁᔭᕐᓗ

ᐳᔪᕐᓗᒃ ᒫᓐᓇᑯᑦ ᐱᖁᔭᒦᖕᖏᑐᖅ
ᐁᕆᓕ 13, 2017-ᒥ, ᑲᓇᑕᐅᑉ ᑲᕙᒪᖓ ᓄᐃᑦᓯᓚᐅᔪᖅ ᐱᖁᔭᖕᖑᑎᑦᓯᓂᕐᒥᒃ ᐳᔪᕐᓗᒥᒃ, ᐊᐅᓚᑦᓯᓂᖓᓗ 
ᐱᕕᑦᓴᐅᓂᖓᓗ ᓲᖑᔫᑎᑦᓱᒍ. ᐱᖁᔭᖕᖑᑎᑕᐅᒐᓱᐊᕐᑐᖅ ᓄᐃᑦᓯᒐᔭᕐᑐᖅ ᓲᖑᔪᒥᒃ ᑐᖕᖓᕕᓕᕐᑐᐃᒍᑎᒥᒃ 
ᐱᑕᖃᕐᑎᑕᐅᓂᖓᓄᑦ ᐱᕈᕐᑎᑕᐅᖃᑦᑕᓂᖓᓄᑦ, ᓂᐅᕐᕈᑎᐅᓂᖓᓄᑦ, ᐁᑦᑐᑑᑎᐅᓂᖓᓄᑦ 
ᑎᒍᒥᐊᕐᑕᐅᒍᓐᓇᓂᖓᓄᓪᓗ ᑲᓇᑕᒥ.

ᐱᖁᔭᖕᖑᑎᐅᓯᒪᓂᖓ ᑲᓇᑕᒥ, ᐳᔪᕐᓗᒃ ᑐᖓᓕᒋᔭᐅᔪᖅ ᐊᐅᓚᑕᐅᑦᓱᓂ ᐋᖓᔮᓐᓇᑐᐃᑦ, ᐋᓐᓂᐊᓯᐅᑏᑦ 
ᐊᐅᓚᑕᐅᓂᖏᑦᑕ ᐱᖁᔭᖓᓂᑦ, ᐃᒫᒃ ᐱᕈᕐᑎᓯᖃᑦᑕᓂᖅ, ᑎᒍᒥᐊᕐᓂᖅ, ᐁᑦᑐᑐᐃᓂᖅ ᓂᐅᕐᕈᓭᓂᕐᓗ ᐳᔪᕐᓗᒥᒃ 
ᐊᑐᕐᑕᐅᒍᓗᑐᐃᓐᓇᖃᑦᑕᓂᐊᕐᑎᓗᒍ ᓇᐅᑐᐃᓐᓇᓄᑦ ᐱᖁᔭᒥᒃ ᓯᖁᒥᑦᓯᓂᐊᕐᒪᑕ.

ᐳᔪᕐᓗᒥᒃ ᑎᒍᒥᐊᕐᑐᓕᒫᑦ ᐋᓐᓂᐊᓯᐅᑎᐅᓚᖓᑎᓐᓇᒍ ᓇᓂᐅᒐᓗᐊᕐᐸᑦ ᑲᓇᑕᒥ ᐱᖁᔭᒥᒃ ᓯᖁᒥᑦᓯᔪᖅ. ᐳᓖᓯᓄᑦ 
ᑕᑯᔭᐅᒍᕕᑦ ᑎᒍᒥᐊᕐᓗᑎᑦ, ᐸᓯᔭᑦᓴᖑᕐᑎᑕᐅᒍᓐᓇᑐᑎᑦ ᐃᕐᖃᑐᐃᕕᒃᑰᒋᐊᖃᓚᕿᓗᑎᓗ. 

ᖃᓄᐃᖕᖏᑑᒐᓗᐊᖅ ᐋᓐᓂᐊᓯᐅᕐᑎᒪᕆᒻᒧᑦ ᓯᑯᑦᓴᔭᕐᑖᑎᑕᐅᓯᒪᒍᕕᑦ ᐋᓐᓂᐊᓯᐅᑎᒋᓂᐊᕐᓗᒍ.18

ᐊᑦᑕᓇᕐᓂᖏᑦ / ᓱᒐᒥ ᐳᔪᕐᓗᒃ ᐊᑦᑕᓇᕐᑑᕙ ᐃᓅᓱᑦᑐᓄᑦ?

17 ᐃᓗᓯᖓᑕ ᐱᐅᓯᕐᓲᑎᖓ ᐃᓕᓐᓂᐊᕕᒻᒦᓲᑦ ᐱᐊᕃᑦ 2016, ᓯᓚᕐᔪᐊᒥ ᐃᓗᓯᓕᕆᓂᕐᒧᑦ ᑎᒥᖁᑎᖓ
18 ᑲᓇᑕᒥ ᐋᖓᔮᓐᓇᑐᓂᒃ ᐊᑐᕐᓂᖅ ᐊᒻᒪᓗ ᐅᐃᕆᒪᓇᕐᑐᓂᒃ, 2016

ᐊᑦᑕᓇᕐᓂᖏᑦ / ᓱᒐᒥ ᐳᔪᕐᓗᒃ ᐊᑦᑕᓇᕐᑑᕙ ᐃᓅᓱᑦᑐᓄᑦ? (ᑲᔪᓯᔪᖅ)

19 ᔪᐊᑦᔾ & ᕙᑲᔩᓄ, 2015
20 ᓯᑌᓐᐴᒃ, 2008
21 ᑳᓐ, 2014

ᐳᔪᕐᓗᒃ ᐃᓅᓱᑦᑑᓗ ᖃᕆᑕᖓ

ᐃᓅᓱᑦᑑᑉ ᖃᕆᑕᖓ ᐱᕈᕐᐸᓕᐊᖏᓐᓇᓲᖅ ᐱᕈᕐᐸᓕᐊᑎᓪᓗᒍ ᑎᒥᒥᒃ ᐊᐅᓚᑦᓯᒍᑎᒃ, ᐃᑉᐱᓂᐊᕐᓂᒥᒃ 
ᑲᑦᓱᙰᓐᓂᖃᕐᓂᒥᓪᓗ. ᖃᕆᑕᐅᑉ ᓯᕗᕋᑦᓯᓂᖓ, ᐊᐅᓚ ᑦᓯᓲᖅ ᑐᑭᑖᕈᓐᓇᓂᕐᒥᒃ, ᓱᒋᐊᑲᓪᓚᓂᕐᒥᒃ, 
ᐱᕈᕇᕐᖃᔭᖕᖏᑐᖅ ᐅᑭᐅᖃᓕᕋᒥᒃ ᑭᓯᐊᓂ 25-ᓂᒃ.19

ᐃᒫᒃ, ᐃᓅᓱᑦᑑᑉ ᖃᕆᑕᖓ ᐱᕈᕐᐸᓕᐊᖏᓐᓇᓱᓂ, ᓯᕗᕋᑦᓯᓂᖓ ᓲᕐᓗ ᓄᕐᖃᖓᑎᑦᓯᖃᔭᖕᖏᑐᖅ. ᑕᒪᓐᓇ 
ᓱᕐᕋᐃᓚᕆᒍᓐᓇᑐᖅ ᐃᓅᓱᑦᑑᑉ ᐱᐅᓯᖓᓂᑦ:

•	ᐃᑉᐱᓂᐊᕐᓂᒥᓂᒃ ᐊᐅᓚᑦᓯᖃᔭᑦᓯᐊᖏᓐᓂᖅ

•	ᐊᓕᐊᓇᕐᑐᓂᒃ ᑭᓯᐊᓂ ᐊᑐᕈᒪᓂᕐᒥᒃ ᐱᓇᓱᐊᕈᒪᖕᖏᓂᕐᓴᐅᓂᕐᒥᓗ

•	ᐸᕐᓀᓯᐊᕐᖃᔭᖕᖏᓂᖅ ᐃᓱᒪᒐᓱᐊᑦᓯᐊᖏᓐᓂᓗ (ᐊᑦᑕᓇᕐᓯᔪᖃᕈᓐᓇᓂᖓᓂᑦ ᐃᓱᒪᒐᓱᐊᖕᖏᓂᖅ)

•	ᐊᑦᑕᓇᕐᓂᓴᓂᒃ ᐱᐅᓯᖃᕐᓃᑦ, ᐆᑦᑐᕋᖃᑦᑕᓱᑎᓗ ᐋᖓᔮᓐᓇᑐᓂᒃ ᐃᒥᐊᓗᒻᒥᓗ

ᐃᓅᓱᑦᑑᓱᑎᒃ, ᐃᓅᓱᑦᑐᐃᑦ ᐊᑦᑕᓇᕐᑐᒦᑦᑐᑦ ᐋᖓᔮᓐᓇᑐᓄᑦ, ᐳᔪᕐᓗᒃ ᐃᓚᒋᔭᐅᑎᓪᓗᒍ. ᖃᐅᔨᒪᔨᒻᒪᕇᑦ  
ᖃᐅᔨᓯᒪᔪᑦ ᐳᔪᕐᓗᒃ ᐊᑐᕐᑕᐅᖃᑦᑕᑐᐊᕋᒥᒃ ᐃᓅᓱᑦᑐᓄᑦ ᓱᕐᕋᐃᒍᓐᓇᕆᐊᖓ ᐃᓕᓐᓂᐊᓂᕐᒥᒃ 
ᖃᓄᐃᖕᖏᓯᐊᕋᔭᕐᓂᖏᓐᓂᓗ.20

ᐊᑦᑕᓇᕈᓐᓇᑐᓂᒃ ᐆᑦᑐᕋᕐᓂᐸᐅᓲᑦ ᐃᓅᓱᑦᑐᐃᑦ. ᐆᑦᑐᕋᖃᑦᑕᓗᑎᒃ ᐋᖓᔮᓐᓇᑐᓂᒃ, ᐃᒥᐊᓗᒻᒥᒃ ᑲᔪᓯᐅᒪᓂᕐᒥᒃ, 
ᐃᖏᕐᕋᐅᑎᒥᒃ ᓱᑲᓵᕐᓂᒥᒃ (ᐊᓪᓚᖃᑦᑕᓱᑎᒃ ᐃᖏᕐᕋᐅᑎᒥᒃ ᐊᖁᑦᓱᑎᒃ, ᐃᓚᒪᑦᓱᑎᒃ ᐃᖏᕐᕋᐅᑎᒥᒃ ᐊᐅᓚᑦᓯᓃᑦ 
ᐅᓯᔭᐅᑦᓱᑎᓘᓐᓃᑦ ᐃᓚᒪᔪᒧᑦ) ᓴᐴᓗᑕᖃᕋᑎᓗ ᓄᓕᐊᕐᓂᒥᒃ.21

ᐊᑦᑕᓇᕐᓂᖏᑦ / ᓱᒐᒥ ᐳᔪᕐᓗᒃ ᐊᑦᑕᓇᕐᑑᕙ ᐃᓅᓱᑦᑐᓄᑦ? (ᑲᔪᓯᔪᖅ)

22 ᑲᓇᑕᒥ ᐃᓗᓯᓕᕆᔩᑦ, 2012
23 ᑎᕙᑭ ᓇᓃᓐᓂᖓᓂᒃ ᖃᐅᔨᓴᕐᓂᖅ, 2016
24 ᐱᐊᓂᔅ, ᐲᔅᓕ & ᒪᒃᓛᕗᑎ, 2015

ᐳᔪᕐᓗᒃ ᐊᖁᓐᓂᓗ

ᐱᖁᔭᒥᒃ ᓯᖁᒥᑦᓯᔪᖅ ᐊᖁᓪᓗᓂ ᐳᔪᕐᓗᑐᕐᓯᒪᓗᓂ. ᐋᖓᔮᓐᓇᑐᒥᒃ ᐊᑐᕐᓯᒪᔪᖅ ᐊᖁᑦᑐᖅ ᑌᒫᑦᓭᓇᖅ  
ᐱᖁᔭᒥᒃ ᓯᖁᒥᑦᓯᔪᖅ ᐃᒥᐊᓗᑦᓯᒪᔪᕐᑎᑐᑦ. ᑭᓯᐊᓂ ᐊᒥᓱᐃᑦ ᐃᓅᓱᑦᑐᐃᑦ ᐊᖁᓯᓲᑦ ᐳᔪᕐᓗᑐᕐᓯᒪᑦᓱᑎᒃ.  
2011-ᒥ, 12.6% ᑲᓇᑕᒥᐅᑦ ᐅᑭᐅᓖᑦ 15–24 ᐅᖃᕐᓯᒪᔪᑦ ᐊᖁᑦᑐᕕᓂᐅᓂᕐᒥᓂᒃ ᐳᔪᕐᓗᑐᕐᓯᒪᑦᓱᑎᒃ  
10.7%-ᖏᑦ ᐊᖁᑦᑐᕕᓂᐅᓂᕋᕐᑎᓗᒋᑦ ᐃᒥᕐᓯᒪᑦᓱᑎᒃ.22

2016-ᒥ ᖃᐅᔨᓴᕐᓂᖅ ᓄᐃᑦᓯᔪᕕᓂᖅ 19%-ᖏᑦ ᐅᑭᐅᓖᑦ 16 - 19 ᐅᓯᔭᐅᔪᕕᓂᐅᓂᕋᕐᓱᑎᒃ ᐳᔪᕐᓗᑐᕐᓯᒪᔪᒧᑦ 
ᓴᓂᐊᓂ 17% ᐅᓯᔭᐅᔪᕕᓂᕐᓄᑦ ᐃᒥᕐᓯᒪᔪᒧᑦ.23

ᖃᐅᔨᓴᕐᓃᑦ ᓄᐃᑦᓯᓯᒪᒻᒥᔪᑦ ᐋᓐᑎᐊᔨᐅᒥᐅᑦ ᐃᓅᓱᑦᑐᐃᑦ ᐳᔪᕐᓗᑐᕐᓯᒪᕙᓪᓗᓱᑎᒃ ᐊᖁᓲᖑᒋᐊᖏᑦ.24

ᐳᔪᕐᓗᒃ ᓱᕐᕋᐃᓲᖅ ᑐᑭᑖᕈᓐᓇᓂᕐᒥᒃ ᐃᓱᒪᒐᓱᐊᕈᓐᓇᓂᕐᒥᓗ ᐃᓱᒻᒥᕆᒍᓐᓇᓂᕐᒥᓗ, ᑐᑭᓯᒪᒍᓐᓇᓂᕐᒥᒃ, ᐊᒻᒪᓗ 
ᖃᕆᑕᖅ ᑎᒥᒥᒃ ᐊᐅᓚᑦᓯᒍᒪᓕᑐᐊᕐᒪᑦ, ᑎᒥᐅᑉ ᐊᐅᓚᑕᐅᒍᓐᓇᓂᖓ ᖃᕆᑕᕐᓄᑦ, ᑕᒪᓐᓇ ᐊᑦᑕᓇᕐᑐᖅ ᐊᖁᓲᓄᑦ.

ᐅᓯᔭᐅᓂᖅ ᐊᖁᑦᑐᒧᑦ ᐋᖓᔮᓐᓇᑐᕐᑐᓯᒪᔪᒧᑦ ᐃᒥᐊᓗᑦᓯᒪᔪᕐᒧᓘᓐᓃᑦ ᐊᑦᑕᓇᕈᓐᓇᑐᖅ ᑌᒫᑦᓭᓇᖅ ᐃᒥᕐᓯᒪᔪᕐᑎᑐᑦ.

ᐊᑦᑕᓇᕐᓂᖏᑦ / ᓱᒐᒥ ᐳᔪᕐᓗᒃ ᐊᑦᑕᓇᕐᑑᕙ ᐃᓅᓱᑦᑐᓄᑦ? (ᑲᔪᓯᔪᖅ)

25 ᐱᓇᓱᖃᑎᒌᓐᓂᒧᑦ ᐱᐅᓯᖓᓂ ᓇᓃᓐᓂᖓᓂᒃ ᖃᐅᔨᓴᕐᓂᖅ, 2013
26 ᐋᔅᑐᕆᓕᐊᒥ ᐳᔪᕐᓗᒧᑦ ᖃᐅᔨᑎᑦᓯᒍᑎ ᐊᒻᒪᓗ ᐃᑲᔪᕐᑕᐅᒍᑎ, ᐋᔅᑐᕆᓕᐊ, 2016
27 ᑲᓇᑕᒥ ᐋᖓᔮᓐᓇᑐᓂᒃ ᐊᑐᕐᓂᖅ ᐊᒻᒪᓗ ᐅᐃᕆᒪᓇᕐᑐᓂᒃ, 2016

ᐋᓐᓂᐊᓯᐅᕐᑎᒪᕆᐅᑉ ᑕᑯᓐᓇᑕᖓᒍᑦ
“ᐃᓱᒪᓐᓂᐊᑎᐅᑦᓱᖓ ᐱᓇᓱᐊᕐᓂᖃᕐᓱᖓ ᐅᐃᕆᒪᐅᑎᓕᕆᓂᕐᒥᒃ ᐃᓱᒪᓕᕆᓂᕐᒥᓗ, ᖃᐅᔨᖃᑦᑕᑐᒍᑦ  
ᐃᓅᓱᑦᑐᐃᑦ ᐅᑭᐅᓖᑦ 17-25 ᐃᓱᒪᓕᕆᕕᓕᐊᖃᑦᑕᑐᑦ ᐃᓱᒪᒥᒍᑦ ᖃᓄᐃᑦᔪᑎᖃᓕᕐᓱᑎᒃ ᐳᔪᕐᓗᑐᓲᖑᒐᒥᒃ.  
ᓲᑭᐊᖑᒐᓗᐊᖅ, ᖃᐅᔨᖃᑦᑕᑐᒍᑦ ᐳᔪᕐᓗᒃ ᐊᑐᕐᑕᐅᒐᒥ ᐃᓱᒪᒥᒃ ᓱᕐᕋᐃᓚᕆᖃᑦᑕᑐᖅ ᓴᓂᐊᓂ ᑌᒃᑯᐊ ᐃᓄᐃᑦ ᐃᓱᒪᒥᒍᑦ 
ᖃᓄᐃᑦᔪᑎᖃᕇᕐᑐᐃᑦ. ᐱᐅᓂᕐᐸᐅᔪᖅ ᐳᔪᕐᓗᒃ ᐊᑐᕐᑕᐅᖏᓪᓚᕆᒍᓂ - ᐊᑦᑕᓇᓗᐊᕐᒪᑦ ᐊᖓᔪᕐᖄᕆᔭᐅᔪᐃᓪᓗ  
ᑐᑭᓯᒪᒋᐊᖃᕐᓱᑎᒃ ᓱᓀᑦ ᐋᓐᓂᐊᓯᐅᕆᒍᑏᑦ ᐊᑐᐃᓐᓇᐅᒪᖔᑕ.”
—Dr.	Tony	George,	Chief	of	Addictions,	Centre	for	Addiction	and	Mental	Health	(CAMH)

ᐳᔪᕐᓗᒃ ᐃᒥᐊᓗᓪᓗ

ᐃᓚᖏᑦ ᐃᓅᓱᑦᑐᐃᑦ ᐅᖃᒍᓐᓇᑑᒐᓗᐊᑦ ᐳᔪᕐᓗᒃ ᐊᑦᑕᓇᖕᖏᓂᕐᓴᐅᒋᐊᖓ ᐃᒥᐊᓗᒻᒥᒃ, ᑭᓯᐊᓂ ᖃᐅᔨᓴᕐᓂᑦ 
ᓱᕐᖁᐃᓯᓯᒪᔪᑦ ᐃᓅᓱᑦᑐᐃᑦ ᓇᓪᓕᐊᓂ ᑭᓯᐊᓂ ᐊᑐᓲᖑᖕᖏᑐᑦ ᑭᓯᐊᓂ ᑕᒪᖏᓐᓂᒃ, ᐊᑕᐅᑦᓯᑯᓪᓗ.25 - ᑕᒪᕐᒥᒃ 
ᐊᑕᐅᑦᓯᑯᑦ ᐊᑦᑕᓇᕐᑑᒃ. 

ᐳᔪᕐᓗᒃ ᑖᓐᓇᑑᑦᓱᓂ ᓱᕐᕋᐃᒪᒍᓐᓇᑐᖅ ᐃᓱᒪᑦᓯᐊᕈᓐᓇᓂᕐᒥᒃ. ᐊᖏᓂᕐᐹᒥᒃ ᓱᕐᕋᐃᒍᓐᓇᑐᖅ ᑕᒪᕐᒥᒃ 
ᐊᑐᕐᑕᐅᓕᕋᒥᒃ ᐃᓱᒪᑦᓯᐊᕈᓐᓇᓂᕐᒥᒃ. ᖃᓄᓪᓗᐊᑎᒋᒃ ᐋᖓᔮᓐᓂᖓ ᓱᕐᕋᐃᒪᒍᓐᓇᓂᖓᓗ ᑌᒫᓪᓗᑐᖅ 
ᓇᓗᓇᕐᑐᒥᒃ ᐱᐅᓯᖃᕐᑎᓯᒍᓐᓇᑐᖅ. ᐳᔪᕐᓗᒃ ᐃᒥᐊᓗᓪᓗ ᐊᑕᐅᑦᓯᑯᑦ ᐊᑐᕐᑕᐅᓕᕋᒥᒃ, ᐱᐅᖕᖏᑐᒥᒃ 
ᐱᐅᓯᖃᕐᑎᓯᒍᓐᓇᑐᖅ ᑎᒥᖓᓂᑦ ᐃᓱᒪᖓᓂᓪᓗ (ᓄᓪᓚᖓᑎᑦᓯᖏᑦᑑᓗᓂ, ᐃᓱᒪᔮᕐᑎᓯᓗᓂ ᐊᒻᒪᓗ ᓱᓕᖕᖏᑐᓂᒃ 
ᐅᑉᐱᑎᑦᓯᓗᓂ)26

ᐃᒥᐊᓗᒃ ᐳᔪᕐᓗᓗ ᐊᑕᐅᑦᓯᑯᑦ ᐊᑐᕐᑕᐅᓗᑎᒃ ᐊᖁᓚᐅᕋᓂ ᐃᖏᕐᕋᐅᑎᒥᒃ ᐊᕐᖁᓇᕐᑎᓯᒍᓐᓇᑐᖅ.

ᐊᑦᔨᐸᓱᖃᕐᓱᑎᒃ ᐳᔪᕐᓗᒃ ᐊᓯᖏᓪᓗ ᐋᖓᔮᓐᓇᑐᐃᑦ ᐊᑐᕐᑕᐅᓕᕐᒪᑕ.27



#cannabis
drugfreekidscanada.org 11

ᒫᖕᖓᑦ ᐱᒋᐊᕐᓗᑎᑦ / ᖃᓄᐃᓘᕐᓗᖓ ᐅᖄᖃᑎᖃᓚᖓᕗᖓ  
   ᐃᓅᓱᑦᑐᖁᑎᒐᓂᑦ? 

ᐅᖄᖃᑎᖃᕐᓂᖅ ᐃᓅᓱᑦᑐᓂᒃ ᐱᔭᕆᐊᑐᔫᒌᕐᑐᖅ. ᐅᖄᒍᑎᖃᕐᓂᖅ ᐋᖓᔮᓐᓇᑐᐃᑦ ᐃᒥᐊᓘᓪᓗ ᒥᑦᓵᓄᑦ 
ᐱᔭᕆᐊᑐᔫᓂᕐᓴᐅᒥᔪᖅ. ᐊᖓᔪᕐᖄᕆᔭᐅᓗᑎᑦ, ᓲᕐᓗ ᐊᑭᕋᕆᔭᐅᔪᑎᑦ. ᑭᓯᐊᓂ ᐱᕕᑦᓴᖃᕐᐳᖅ ᐅᒃᑯᐃᖔᕈᓐᓇᓂᕐᒥᒃ 
ᐱᐅᔪᒥᓪᓗ ᐅᖄᖃᑎᖃᕈᓐᓇᓂᕐᒥᒃ.

*ᖃᐅᔨᒪᔭᐅᒋᐊᓕᒃ: ᐊᕐᓇᐅᓂᕐᓂᒃ ᐊᒻᒪᓗ ᐊᖑᑎᐅᓂᕐᓂᒃ ᐃᑉᐱᒋᔭᖃᑦᓯᐊᕋᓱᐊᕐᖁᒍᑦ; ᑭᓯᐊᓂ 
ᐱᒻᒪᕆᐅᑎᑕᕗᑦ ᐅᖃᐅᓯᕐᒥᒃ ᐊᑐᕐᓗᑕ ᑕᒪᖏᓐᓅᓕᖓᔪᒥᒃ ᐆᑦᑐᕋᐅᑎᓂᒃ ᓄᐃᑕᑎᑦᓯᒍᑎᕗᓐᓂ ᖃᓄᖅ 
ᐅᖄᒍᓐᓇᓂᕐᓄᑦ ᐅᕕᒐᕐᑐᖁᑎᓯᓐᓄᑦ.

ᐃᓱᒣᑦ ᓄᓪᓚᑎᑦᓯᐊᓗᒍ

ᐅᑯᐊ ᐊᑐᕈᓐᓇᑕᑎᑦ ᑐᑭᒧᐊᒍᑎᒋᓗᒋᑦ ᐅᖄᕕᖃᓚᖓᓕᕈᕕᑦ 
ᐃᕐᓂᓂᒃ ᐸᓂᓐᓂᓗ:

•	ᐃᓱᒣᑦ ᐅᒃᑯᐃᖔᕐᑎᓯᐊᕐᓗᒍ. ᐱᐅᔪᒥᒃ ᐅᖄᖃᑎᖃᕈᒪᒍᕕᑦ 
ᐃᓅᓱᑦᑐᖁᑎᓐᓂᑦ, ᐃᓱᒪᒋᐊᖃᕐᑐᑎᑦ ᐃᓅᓱᑦᑐᖅ 
ᐃᕐᖃᑐᕐᑕᐅᔪᕆᓕᕈᓂ ᐊᒻᒧᑎᕐᑕᐅᔪᕆᓕᕈᓂᓪᓘᓃᑦ, 
ᓈᓚᖕᖏᓂᕐᓴᐅᒍᓐᓇᑐᖅ ᐅᖄᐅᓯᑎᓐᓂᑦ. ᐅᓐᓂᑑᑦᔨᔪᒍᑦ, 
ᐱᐅᓂᕐᐹᒥᒃ ᓄᐃᑦᓯᒍᒪᒍᕕᑦ, ᓱᓕᔪᓂᒃ ᑭᓯᐊᓂ 
ᐅᖄᒍᑎᖃᕐᓗᑎᑦ ᐅᒃᑯᐃᖔᑦᓯᐊᓗᑎᓗ. ᑐᑭᓯᒪᔪᒍᑦ ᑕᒪᓐᓇ 
ᐊᑦᓱᕈᕐᓇᑑᒋᐊᖓ ᐊᑐᕆᐅᕐᓴᑕᐅᒋᐊᖃᕆᐊᖓᓗ.

•	ᐃᓅᓱᑦᑐᐱᑦ ᑲᒥᒋᒃ ᐊᑐᖕᖑᐊᓗᒋᒃ ᓲᕐᓗ. ᐆᑦᑑᑎᒋᓗᒍ, 
ᐅᖄᕕᐅᒍᒪᒐᔭᕈᕕᑦ ᖃᓄᐃᑦᑐᑯᑦ ᐊᑐᕐᓗᒍ ᑕᒪᓐᓇ. 
ᐱᐅᔫᒍᓐᓇᒥᔪᖅ ᖃᓄᐃᑦᑐᑰᕐᓯᒪᓃᑦ ᐃᓅᓱᑦᑑᓱᑎᑦ.

•	ᑐᕌᕐᓂᑎᑦ ᑐᑭᓯᓇᕐᑑᑎᑦᓯᐊᓗᒋᑦ. ᐃᑲᔪᕐᓯᒍᓐᓇᒥᔪᖅ 
ᐊᓪᓚᓗᒋᑦ. ᖃᐅᔨᒪᓕᕈᕕᑦ ᓱᓇᓂᒃ ᓄᐃᑦᓯᒍᒪᒻᒪᖔᕐᐱᑦ 
ᐅᖄᕕᖃᓕᕈᕕᑦ, ᕿᒥᕐᕈᒋᐊᓪᓚᕈᓐᓇᑐᑎᑦ ᑭᖑᓂᖓᒍᑦ ᓱᓀᑦ 
ᐱᐅᔫᓐᓂᒪᖔᑕ ᓱᓀᓪᓗ ᐱᐅᖕᖏᑑᓐᓂᒪᖔᑕ, ᓇᓪᓕᖏᑦ 
ᑐᕌᕐᓃᑦ ᑎᑭᐅᑎᔭᐅᓐᓂᒪᖔᑕ, ᓇᓪᓕᖏᓪᓗ ᓯᐊᕈᒋᐊᖅ 
ᐅᖄᒍᑎᐅᒍᓐᓇᒪᖔᑕ ᐅᖄᒍᑎᒋᑦᓯᐊᕈᓐᓇᓂᕐᒪᖔᐱᒋᓪᓘᓃᑦ. 

ᐃᓅᓱᑦᑐᖁᑎᒻᒪ 
ᐊᑐᕐᓂᖓᓄᑦ 
ᐅᖄᒍᑎᖃᕙᓪᓕᐊᓂᖅ

ᑐᑭᓯᒐᓱᐊᕐᓗᑎᑦ 
ᐊᔪᐃᓐᓇᑕᐅᖃᑦᑕᒪᖔᑦ 
ᐊᓯᒥᓄᑦ

ᐅᖃᐅᑎᓗᒍ 
ᐃᓱᒫᓗᓐᓂᕋᕐᓗᑎᑦ 
ᓴᐳᒻᒥᓂᕋᕐᓗᑎᓗ

ᖃᐅᔨᓴᕐᓗᑎᑦ ᖃᓄᖅ 
ᐃᓱᒪᒻᒪᖔᑦ  
ᐋᖓᔮᓐᓇᑑᑉ ᒦᑦᓵᓄᑦ

ᐆᑦᑐᕋᐅᑎᒃ 

•	ᓄᓪᓚᖓᑦᓯᐊᓗᑎᑦ. ᐃᓅᓱᑦᑐᖁᑏᑦ ᐅᖄᕕᒋᑐᐊᕈᕕᐅᒃ ᓂᖕᖓᐅᒪᓗᑎᑦ, ᐱᔭᕆᐊᑐᓂᕐᓴᐅᓚᖓᔪᖅ 
ᑐᕌᕐᓂᓕᐊᕆᓯᒪᔭᑎᓐᓂᑦ ᑎᑭᐅᑎᒐᓱᐊᕐᓂᒧᑦ. ᓄᓪᓚᖓᑦᓯᐊᖃᔭᖕᖏᑑᔮᕈᕕᑦ ᐅᖄᕕᖃᕐᓂᒥᒃ, ᓱᓇᓱᐊᕐᖄᓗᑎᑦ 
ᓄᓪᓚᒍᑎᒋᓂᐊᕐᑕᑎᓐᓂᒃ (ᐱᓱᓪᓗᑎᑦ, ᐃᓚᓐᓈᓂᒃ ᐅᖄᕕᖃᕐᓗᑎᑦ, ᓄᓪᓚᖓᐅᒐᓗᕐᑎᑦ).

•	ᐱᑦᓯᐊᑐᒥᒃ ᐱᐅᓯᖃᕐᓗᑎᑦ. ᐃᓕᕋᒃᑯᑎᔫᔮᕈᕕᑦ, ᓂᖕᖓᐅᒪᓗᑎᑦ, ᐃᕐᓯᓵᕆᒐᓱᐊᕐᓗᑎᑦ  
ᖁᓅᒻᒥᓯᒪᔫᔮᕐᓗᑎᓘᓐᓃᑦ, ᐊᔪᐃᓐᓇᓂᑎᑦ ᓇᒧᖕᖓᑑᔮᓚᖓᖕᖏᑐᑦ. ᑭᓯᐊᓂᓕ, ᓈᓚᑦᓯᐊ ᖔᕐᓗᑎᑦ, 
ᖃᐅᔨᒍᒪᓗᑎᑦ, ᓲᓱᑦᓴᓯᐊᕐᓗᑎᑦ ᑐᑭᓯᒪᑦᓯᐊᕋᓱᐊᕐᓗᑎᓗ.

•	ᐃᕐᖃᑐᐃᒍᓐᓀᓗᑎᑦ. ᖃᐅᔨᒪᒋᑦ ᐃᓅᓱᑦᑑᖏᓐᓇᑎᓪᓗᒍ ᐅᖄᕕᒋᓯᒪᒍᕕᐅᒃ ᖃᐅᔨᒪᓕᕇᕐᑐᖅ ᐊᖏᖕᖏᒋᐊᕐᐱᑦ 
ᐋᖓᔮᓐᓇᑐᕐᑐᖃᑦᑕᓂᖓᓂᑦ. ᐃᕐᖃᑐᑐᐊᕈᕕᐅᒃ ᐅᒃᑯᐊᖔᓚᖓᔪᖅ, ᓵᖕᖓᓯᕐᖃᔦᕐᓗᓂ ᐃᓕᓐᓂᒃ, 
ᓂᖕᖓᐅᒪᓯᖔᕐᓗᓂ ᐊᓯᐊᒍᓪᓘᓃᑦ ᐱᐅᖕᖏᓂᕐᓴᑯᑦ - ᑐᑭᓯᓂᕐᓗᑕᐅᒍᓐᓇᑐᖅ ᐱᐅᖕᖏᒋᔭᐅᔪᕆᖔᓕᕐᓗᓂ 
ᐱᓂᐊᕐᓂᖏᐅᖕᖏᑐᖅ, ᐃᓕᕋᕐᑐᑎᓯᓗᓂ, ᐊᓱᐃᓛ ᐊᑐᖔᓯᓗᓂ. ᐅᖃᐅᓯᑎᑦ ᐃᑉᐱᒋᑦᓯᐊᕆᐊᓕᑎᑦ 
(“ᕆᐊᖃᖕᖏᓇᕕᑦ, ᐊᖓᔪᕐᖄᕆᒐᕕᖕᖓ ᓈᓚᒋᐊᖃᕋᕕᑦ”) ᐊᑐᕐᓂᖃᖕᖏᑐᐃᑦ. ᐃᓱᐃᓪᓘᓕᕈᕕᑦ ᖃᓄᑐᐃᓐᓇᖅ 
ᐅᖃᐅᓯᑎᑦ ᐃᑉᐱᒋᑦᓯᐊᕆᐊᓕᑎᑦ.

•	ᐃᓱᕐᕆᓇᕐᑐᒥᒃ ᕿᓂᕐᓗᑎ. ᖃᐅᔨᑎᑦᓯᓂᖅ ᐃᑦᓯᕙᖃᑎᒌᓪᓗᑎᒃ ᑲᑎᒪᓚᖓᒋᐊᕐᐱᑦ (“ᐅᖄᖃᑎᒌᒋᐊᖃᕐᑐᒍᑦ 
ᓂᕆᒌᕈᑦᑕ”) ᓈᓚᑦᑕᐅᖕᖏᓂᕐᓴᐅᒍᓐᓇᑐᖅ, ᓂᕆᐅᑦᑎᓇᒍ ᐅᖃᐅᑎᖔᕐᓗᒍ ᐱᐅᓂᕐᓴᖅ, ᓄᓪᓚᖓᑦᓯᐊᕈᕕᑦ 
ᐱᐅᓂᕐᓴᐅᓚᖓᔪᖅ. ᐃᒻᒪᖄ ᐱᓱᖃᑎᒌᓪᓗᑎᒃ ᐃᑦᓯᕙᖃᑎᒋᓗᒍᓘᓐᓃᑦ. ᐃᓄᖃᖕᖏᑐᒥᒃ ᕿᓂᕐᓗᑎᑦ 
ᐅᓚᐱᑕᐅᓐᓇᖏᑦᑐᒥᓪᓗ. 

•	ᑎᒥᑉᐱᑦ ᐅᖄᓂᖓ ᐃᑉᐱᒋᓗᒍ. ᐃᓅᓱᑦᑐᖁᑏᑦ ᐃᑦᓯᕙᑉᐸᑦ ᐃᑦᓯᕙᖃᑎᐅᓗᑎᑦ. ᓂᑯᕐᕋᑐᐊᕐᐸᑦ ᐃᖏᖁᓗᒍ. 
ᑎᒃᑯᑐᕈᓐᓀᓗᒍ ᑕᓖᒃᑭᓗ ᓴᕝᕕᓃᑦᑎᑌᓕᓪᓗᒍ; ᑖᒃᑯᐊ ᐅᒃᑯᐊᓯᒪᓂᕐᓂᒃ ᓄᐃᑕᑎᑦᓯᓲᑦ, ᓂᐅᒃᑭᓗ 
ᓴᓂᓪᓕᕇᑦᑎᓯᐊᕐᓗᒋᑦ ᐅᒃᑯᐃᖔᑦᓯᐊᓂᕐᓂᒃ ᓄᐃᑕᑎᑦᓯᔪᑦ.

ᒫᖕᖓᑦ ᐱᒋᐊᕐᓗᑎᑦ / ᖃᓄᐃᓘᕐᓗᖓ ᐅᖄᖃᑎᖃᓚᖓᕗᖓ ᐃᓅᓱᑦᑐᖁᑎᒐᓂᑦ? (ᑲᔪᓯᔪᖅ)

ᐱᒻᒪᕆᐅᔪᑎᑦ!
“ᓄᓇᓕᒻᒥ ᐱᓇᓱᑦᑎᐅᓱᓂ, ᐊᖓᔪᕐᖄᕆᔭᐅᔪᓂᒃ ᐅᖄᖃᑎᖃᖏᓐᓇᓕᒫᓲᖑᔪᖓ, ᐃᓅᓱᑦᑐᓂᒃ, ᐃᓕᓐᓂᐊᑎᑦᓯᔨᓂᒃ 
ᐊᐅᓚᑦᓯᔨᓂᓪᓗ ᐳᔪᕐᓘᑉ ᐊᑦᑕᓇᕐᓂᖏᓐᓂᒃ ᐃᓅᓱᑦᑐᓄᑦ. ᐃᓅᓱᑦᑐᐃᑦ ᐅᖃᓲᐹᓗᐃᑦ ᐅᕙᓐᓄᑦ ᐳᔪᕐᓗᒧᑦ  
ᐃᑲᔪᕐᓯᔭᐅᓲᖑᓂᕋᕐᓱᑎᒃ ᓄᓪᓚᖓᒍᑎᒋᑦᓱᒍ, ᑭᑦᓴᑌᓕᒍᑎᒋᑦᓱᒍ ᐊᒻᒪᓗ ᓄᓪᓚᖓᕐᖃᔭᖕᖏᓗᑐᕐᑐᓄᑦ ᐱᐅᓯᓕᓐᓄᑦ. 
ᒪᓐᓇ ᑲᑉᐱᐊᓇᕐᑐᖅ ᐃᓅᓱᑦᑐᐃᑦ ᑐᑭᓯᒪᖕᖏᓂᕐᓴᐅᔫᒐᓗᐊᑦ ᐊᑦᑕᓇᕐᓂᖏᓐᓂᒃ ᐳᔪᕐᓘᑉ ᑭᓯᐊᓂ ᐊᖓᔪᕐᖄᕆᔭᐅᔪᑦ 
ᑐᑭᓯᒪᖕᖏᓗᐊᖕᖑᐊᒥᔪᑦ. ᐅᖄᒍᑎᒋᖃᑦᑕᕆᐊᓕᕗᑦ ᑕᒪᒃᑯᐊ ᐱᒻᒪᕆᐅᒻᒪᑕ. ᐊᖓᔪᕐᖄᕆᔭᐅᔪᑦ ᐅᖃᐅᑎᓲᒃᑲ ᕿᑐᕐᖓᒥᓄᑦ
ᓈᓚᑦᑕᐅᒍᓐᓇᕆᐊᖏᑦ. ᐊᖓᔪᕐᖄᕆᔭᐅᔪᑦ ᐊᐅᓚᑦᓯᒍᓐᓇᑐᑐᐊᑦ ᕿᑐᕐᖓᒥᑕ ᐱᓂᐊᕐᓂᖏᓐᓂᑦ ᐊᑐᖁᒍᓐᓀᓗᒋᑦ
ᐃᒥᐊᓗᒻᒥᒃ ᐋᖓᔮᓐᓇᑐᓂᓪᓗ.”
—Dr.	Jackie	Smith,	RN,	PhD,	Addiction	and	Family	Wellness	Counselor,	Calgary

ᒫᖕᖓᑦ ᐱᒋᐊᕐᓗᑎᑦ / ᖃᓄᐃᓘᕐᓗᖓ ᐅᖄᖃᑎᖃᓚᖓᕗᖓ ᐃᓅᓱᑦᑐᖁᑎᒐᓂᑦ? (ᑲᔪᓯᔪᖅ)

ᓈᓚᑦᓯᐊᕈᓐᓇᓂᖅ ᐱᔪᓐᓇᓂᐅᕗᖅ ᐊᔪᕆᑕᐅᒋᐊᖃᕐᓱᓂᓗ ᐊᑐᕐᓂᖃᑦᓯᐊᓱᓂᓗ.28 ᐅᑯᐊ ᐆᑦᑑᑏᑦ  
ᖃᓄᐃᓘᕐᓗᑎᑦ ᓈᓚᑦᓯᐊᕈᓐᓇᒪᖔᕐᐱᑦ ᐃᓅᓱᑦᑐᖁᑎᓐᓂᒃ.

ᐅᒃᑯᐃᖔᕐᑐᓂᒃ ᐊᐱᕐᓲᑎᖃᖃᑦᑕᓗᑎ. 
ᐅᑯᐊᑕᒐ ᐊᐱᕐᓲᑏᑦ ᑭᐅᑎᑦᓯᒍᓐᓇᑐᑦ ᐊᐅᑳᕐᓂᑐᐃᓐᓇᐅᖏᑦᑐᓂᒃ ᐊᖏᕐᓂᑐᐃᓐᓇᐅᖏᑦᑐᓂᓪᓗ.

ᐆᑦᑐᓗᑎᑦ: ᐅᖃᐅᑎᒋᐊᓪᓚᓚᐅᖕᖓ…” 

ᐱᐅᓯᑦᓯᐊᒥᒃ ᐊᑐᕐᓗᑎᑦ. 
ᐱᐅᔫᓂᖏᑦ ᕿᓂᕐᓗᒋᑦ, ᐊᑦᓱᕈᕐᓇᕖᖕᖓᕋᓗᐊᕐᐸᑦ.

ᐆᑦᑑᓗᑎ: “ᓇᑯᕐᒦᒃ ᓱᓕᑦᓯᐊᑐᓂᒃ ᐅᖄᒐᕕᑦ. ᓇᑯᕐᓴᖁᖓ.”

ᐃᓅᓱᑦᑐᐃᑦ ᖃᐅᔨᒪᑎᓗᒍ ᓈᓚᑦᓯᐊᕆᐊᕐᐱᑦ. 
ᑐᓵᔭᑎᑦ ᐅᖃᖃᑦᑕᓗᒋᑦ - ᐅᖃᐅᓯᒃᑯᑦ ᑎᒥᑉᐱᓘᓐᓃᑦ ᐅᖄᓂᖓᒍᑦ.

ᐆᑦᑑᓗᑎ: “ᑐᓵᔪᖓ ᐅᖁᒣᓪᓘᒋᐊᕐᐱᑦ, ᐳᔪᕐᓗᒧᓪᓗ ᓄᓪᓚᑎᑕᐅᓲᖑᒋᐊᕐᐱᑦ, ᐃᓓ?”

ᐃᓱᓕᕙᓪᓕᐊᓗᑎᑦ ᐊᐱᕐᓱᖃᑦᑕᓗᑎᓗ.  
ᖃᐅᔨᒪᑎᓗᒍ ᑌᒪᖕᖓᓕᒫᖅ ᓈᓚᑦᑐᕕᓂᐅᒋᐊᕐᐱᑦ ᐊᐱᕐᓱᖃᑦᑕᓗᒍᓗ.

ᐆᑦᑑᓗᑎ: “ᓱᓇᓕᒫᓂᒃ ᑐᑭᓯᕗᖓ? ᐃᓚᒋᐊᕆᒍᒪᕖᑦ?”

ᐊᐱᕆᓗᒍ ᕈᓐᓇᒪᖔᕐᐱᑦ. 
ᐊᐱᕆᓗᒍ ᖃᓄᐃᑦᓴᖏᒻᒪᖔᑦ ᐃᓱᒫᓘᑎᖏᓐᓂᑦ ᐅᖄᒍᑎᖃᕈᑦᑎᒃ, ᖃᓄᐃᑦᓴᖏᒻᒪᖔᓪᓘᓃᑦ  
ᐅᖃᐅᓯᑦᓴᖃᕐᓂᕋᕐᓗᑎᑦ.

ᐆᑦᑑᓗᑎ: “ᐊᐱᕆᒐᓗᐊᕈᒃᑮᑦ ᖃᓄᐃᑦᓴᖏᓪᓚᑎᑦ? ᐅᓐᓂᑑᑦᔨᒍᑎᖃᕈᒫ ᖃᓄᐃᑦᓴᖏᓪᓚᑎᑦ?”

ᓈᒃᑯᒋᓗᒍ ᑐᑭᓯᒪᓗᒍᓗ. 
ᑐᑭᓯᒪᑦᓯᐊᓂᕋᕐᓗᑎᑦ.

ᐆᑦᑑᓗᑎ: “ᑐᑭᓯᔪᖓ ᐳᔪᕐᓗᑐᓕᕋᕕᑦ ᓄᓪᓚᓲᖑᒋᐊᕐᐱ. ᐃᓛᓂᐅᖕᖏᑐᖅ ᓄᓪᓚᖓᑦᓯᐊᖃᑦᑕᖏᓐᓇᕕᑦ. 
ᖃᐅᔨᒪᕗᖓ ᐃᑉᐱᓂᐊᕐᓂᕆᑦᓱᒍ ᐅᖁᒣᑦᑑᒋᐊᖓ. ᐊᓯᖏᓐᓂᑦ ᐱᓂᐊᕐᓂᓂᒃ ᐊᑐᖔᕈᓐᓇᖁᑎᑦ 
ᓄᓪᓚᖓᑎᑦᓯᓯᐊᕈᓐᓇᑐᓂᒃ ᐃᓕᓐᓂᒃ?”

ᓈᓚᑦᓯᐊᓗᑎᑦ

28 ᐱᖓᔪᖓ ᓄᐃᑕᐅᓂᖓᑕ, "ᐱᒍᒪᓕᕐᑎᓯᓂᕐᒧᑦ ᐊᐱᕆᓂᖅ: ᐃᑲᔪᕐᓂᖅ ᐃᓄᓐᓂᒃ ᐊᓯᑦᔨᓂᕐᒧᑦ," ᐅᐃᓕᐊᒻ ᒥᓗ ᐊᒻᒪᓗ ᓯᑏᕙᓐ ᕌᓪᓂᒃ

ᒫᖕᖓᑦ ᐱᒋᐊᕐᓗᑎᑦ / ᖃᓄᐃᓘᕐᓗᖓ ᐅᖄᖃᑎᖃᓚᖓᕗᖓ ᐃᓅᓱᑦᑐᖁᑎᒐᓂᑦ? (ᑲᔪᓯᔪᖅ)

ᐊᑐᕈᓐᓀᓗᒋᑦ ᐊᑐᖔᕐᓗᒋᑦ

ᑭᓯᐊᓂ
ᐃᓕᓐᓂᐊᑕᑎᓐᓂᑦ ᐱᑦᓯᐊᑐᕕᓂᐅᔪᑎᑦ ᑭᓯᐊᓂ 
ᖃᐅᔨᒪᔪᖓ ᐱᑦᓯᐊᓂᕐᓴᐅᒍᓐᓇᕆᐊᕐᐱᑦ.

ᐊᒻᒪᓗ
ᐃᓕᓐᓂᐊᑕᑎᓐᓂᑦ ᐱᑦᓯᐊᑐᕕᓂᐅᔪᑎᑦ ᐊᒻᒪᓗ 
ᖃᐅᔨᒪᔪᖓ ᐱᓇᓱᐊᕆᐊᓪᓚᕈᓐᓇᕆᐊᕐᐱᑦ.

ᔪᑦᓴᐅᕗᑎᑦ
ᓄᕐᖃᑐᑦᓴᐅᕗᑎᑦ ᐳᔪᕐᓗᒥᒃ.

ᖁᔭᒋᑦ
ᓄᕐᖃᖁᔭᒋᑦ ᐳᔪᕐᓗᒥᒃ.

ᐱᐅᖕᖏᑐᖅ
ᐳᔪᕐᓗᒃ ᐱᐅᖕᖏᑐᖅ ᐃᓕᓐᓄᑦ.

ᐊᑦᑕᓇᕐᑐᖅ
ᐳᔪᕐᓗᒃ ᐊᑦᑕᓇᕐᑐᖅ ᑎᒥᓐᓄᑦ ᖃᕆᑕᕐᓄᓗ.

ᖃᐅᔨᒣᑦᑐᓄᑦ
ᐳᔪᕐᓗᒃ ᖃᐅᔨᒣᑦᑐᓄᑦ ᐊᑐᕐᑕᐅᓲᖅ.

ᑎᒥᒧᑦ ᐱᐅᖕᖏᑐᖅ
ᐳᔪᕐᓗᒃ ᑎᒥᒧᑦ ᐱᐅᖕᖏᑐᖅ, ᐃᓱᒫᓗᓚᕿᕗᖓ.

ᐊᖏᖕᖏᑐᖓ
ᐊᖏᖕᖏᑐᖓ ᑌᒃᑯᓂᖓ ᐃᓚᓐᓈᖃᕆᐊᕐᐱᑦ.

ᐃᓱᒫᓗᑦᑐᖓ
ᐃᓱᒫᓗᑦᑐᖓ ᐃᓚᓐᓈᖃᕆᐊᕐᐱᑦ ᑌᒃᑯᓂᖓ ᐊᒻᒪᓗ 
ᐃᓱᒫᓗᑦᓱᖓ ᓱᕐᕋᐃᒐᔭᕆᐊᖏᑦ ᓈᒻᒪᖏᑦᑐᒥᒃ. 

ᖁᓅᒻᒥᔪᖓ
ᖁᓅᒻᒥᔪᖓ ᐊᓂᕐᕋᖃᑦᑕᖏᑦᑑᒋᐊᕐᐱᑦ ᖁᓕᕋᒃᑭᑦ.

ᐃᓱᒪᔮᖃᑦᑕᑐᖓ
ᐃᓱᒪᔮᖃᑦᑕᑐᖓ ᐊᓂᕐᕋᓯᒪᒋᐊᖃᓕᕐᓱᑎᑦ 
ᖃᑦᑕᖏᑐᐊᕋᕕᑦ. 

ᖃᔭᖕᖏᑐᑎᑦ
11:00-ᖑᒥ ᐊᓂᕐᕋᖃᔭᖕᖏᑐᑎᑦ ᐱᓇᓱᐊᕈᓯᐅᑉ 
ᐃᓗᐊᓂ.

ᖁᖕᖏᑕᒋᑦ
ᐅᓐᓄᐊᑐᖃᐅᓕᕐᑎᓗᒍ ᐊᓂᕐᕋᖃᑦᑕᖁᖕᖏᑕᒋᑦ.

ᐅᖃᐅᓰᑦ ᐊᑐᕐᑕᐅᔪᑦᓴᐅᖏᑦᑐᑦ ᐳᔪᕐᓗ ᐅᖄᒍᑎᐅᓚᖓᑉᐸᑦ 
(ᓱᓇᐅᒐᓗᐊᕐᐸᓘᓐᓃᑦ ᐃᓅᓱᑦᑐᖁᑎᓐᓄᑦ)

ᕿᓄᐃᓵᕐᓗᑎᑦ 
ᐳᐃᒍᕐᑌᓕᒋᑦ ᑐᕋᕐᓂᓕᐊᕆᓯᒪᔭᑎᓐᓂᒃ, ᐃᓱᒪᑦᓯᐊᓗᑎᑦ ᐱᐅᔪᓂᒃ ᓈᒃᑯᒍᓱᓐᓂᖃᕐᓗᑎᓗ. ᑖᒃᑯᐊ ᐱᔪᓐᓇᐅᑏᑦ ᐊᔪᕆᔭᐅᒋᐊᖃᓲᑦ, 
ᐅᖄᖃᑎᒋᓕᕈᕕᐅᒃ ᑲᔪᓯᑦᓯᐊᕈᓐᓀᐸᑦ, ᖃᐅᔨᒪᒋᑦ ᐱᕕᑦᓴᖃᕆᐊᓪᓚᓛᕋᕕᑦ. ᐊᑕᐅᓯᕕᑐᐃᓐᓇᖏᑦᑐᒥᒃ ᐅᖄᕕᒋᓯᒪᓗᒍ, ᐊᒥᓱᓂᒃ 
ᐱᕕᑦᓴᖃᕐᑎᓯᒍᓐᓇᒪᑦ ᐱᐅᔪᒧᑦ ᑐᕌᕐᑎᓯᓗᓂ ᐱᑦᓯᐊᑑᔮᕐᓂᖏᒃᑲᓗᐊᑉᐸᑦ ᓯᕗᓪᓕᒥ.

ᖃᓄᐃᓕᒋᐊᖃᕐᓂᖅ / ᐊᑏ, ᐅᖃᐅᑎᓚᐅᖕᖓ  
 ᖃᓄᐃᓕᒋᐊᖃᕐᒪᖔᕐᒪ.

ᐃᓅᓱᑦᑐᖁᑎᑉᐱᑦ ᐊᐱᕐᓲᑎᖏᓐᓂᑦ ᐁᕙᒍᑎᖏᓐᓂᓗ ᑭᐅᒍᓐᓇᓂᖅ 

ᐊᓪᓚᓯᒪᔪᓂᒃ “ᑐᑭᒧᐊᒍᑎᖃᖕᖏᓚᖅ” ᖃᓄᐃᓘᕐᓗᑎᑦ ᐅᖄᕕᖃᕐᑐᓴᐅᓂᕐᒧᑦ ᐃᓅᓱᑦᑐᒥᒃ. ᐅᑯᐊ ᐃᓅᓱᑦᑑᑉ 
ᐁᕙᒍᑎᒋᒍᓐᓇᑕᖏᑦ ᐳᔪᕐᓗᒨᓕᖓᔪᒥᒃ ᐅᖄᕕᒋᓕᕈᕕᐅᒃ, ᖃᓄᕐᓗ ᑭᐅᒍᓐᓇᒪᖔᑉᐱᑦ.

ᐃᓅᓱᑦᑐᖅ ᑭᐅᕗᖅ: “ᖃᐅᔨᒪᕗᖓ, ᖃᐅᔨᒪᕗᖓ. ᐅᖄᕕᒋᒌᕐᓯᒪᕙᒻᒪ ᑕᒪᑦᓱᒪ ᒥᑦᓵᓄᑦ.”

“ᖃᐅᔨᒪᕗᖓ ᐋᖓᔮᓐᓇᑐᐃᑦ ᒥᑦᓵᓄᑦ 
ᐅᖄᒍᑎᖃᕐᓯᒪᒌᕐᑎᓗᓄᒃ, ᐃᓛᓂᐅᖕᖏᑐᖅ 
ᐅᖃᓕᕐᕿᑖᕐᑐᐊᓘᔮᑦᓴᕈᒪ.”

ᑲᒪᒋᔭᖃᕐᓂᖅ ᑐᑭᓯᒪᑦᓯᐊᓂᕐᓗ ᐃᓅᓱᑦᑑᑉ 
ᐃᑉᐱᓂᐊᕐᓂᖏᓐᓂᑦ ᐱᐅᔫᕗᖅ 
ᖁᓄᖕᖏᓂᕐᓴᐅᑎᑦᓯᓚᖓᑦᓱᓂᓗ.

“ᐅᖄᖃᑎᒌᒍᓐᓇᖃᑎᖃᕈᒪᕗᖓ ᓇᓪᓕᒋᒐᒃᑭᑦ 
ᐃᑲᔪᕈᒪᑦᓱᖓᓗ ᐊᕐᕌᒍᓂᑦ ᙯᔪᓂᑦ 
ᐅᖁᒣᓪᓘᕈᑎᖃᓕᕈᕕᑦ.”

ᑕᒪᓐᓇ ᓄᐃᑕᑎᑦᓯᔪᖅ ᓈᒃᑭᒍᓱᓐᓂᖃᕐᓂᓂᒃ 
ᖃᓄᐃᑦᑐᑰᕐᓂᖓᓄᑦ. 

“ᑐᓴᕐᓯᒪᔪᑐᖃᐅᕐᖂᓕᕐᑐᑎᑦ ᑲᕙᒪᒃᑯᑦ 
ᐱᖁᔭᖕᖑᑎᑦᓯᓛᓕᕐᓂᖓᓂᑦ ᐳᔪᕐᓗᒥᒃ. 
ᐱᒻᒪᕆᐅᔪᕆᑦᓯᒐᒪ ᐅᖄᖃᑎᒌᒎᑎᒋᒍᑦᑎᒍ, 
ᖃᓄᐃᖕᖏᑑᖅ?”

ᐊᖏᕐᑕᐅᒍᒪᓂᖅ ᐅᒃᑯᐃᖔᑦᓯᐊᑐᒥᒃ 
ᐅᖄᖃᑎᖃᕈᓐᓇᓂᕐᒧᑦ ᐱᒻᒪᕆᐅᕗᖅ, 
ᑲᑦᓱᙰᓐᓂᑖᕈᑎᒋᒍᓐᓇᓱᒍᓗ. ᐊᑐᐃᓐᓇᐅᒋᐊᖃᕐᑐᑎᑦ 
“ᐊᐅᑲ, ᐅᖄᒍᒪᖕᖏᓇᒪ” ᓚᔭᐅᒍᕕᑦ ᐊᐱᕆᓗᒍ 
ᓱᒐᒥᐅᒻᒪᖔᑦ. ᐊᐱᕆᓗᒍᓗ ᖃᖓᐅᓕᕐᐸᑦ 
ᐅᖄᒍᑎᖃᕈᒪᒐᔭᕐᒪᖔᑦ.

ᐃᒫᒃ ᑭᐅᒍᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᐃᓅᓱᑦᑐᐃᑦ ᑭᐅᔪᖅ: (ᓂᓪᓕᒐᓛᒐᓂ)

“ᐃᓕᓐᓂᐊᑎᐅᖃᑎᑏᑦ ᐅᖄᒍᑎᖃᓲᑦ ᐳᔪᕐᓘᑉ ᒥᑦᓵᓄᑦ? 
ᖃᓄᖅ ᑭᐅᓲᖑᕕᑦ?”

“ᖃᐅᔨᒪᕖᑦ ᑭᓇᒃᑯᑦ ᐳᔪᕐᓗᑐᓲᖑᒻᒪᖔᑕ? 
ᖃᓄᐃᓕᔪᕕᓃ?”

“ᐆᑦᑐᖁᔭᐅᓚᐅᕐᓯᒪᕖᑦ?”

ᐃᓅᓱᑦᑐᐃᑦ ᐅᖄᒍᒪᔫᔮᖕᖏᐸᑦ, ᐊᐱᕆᖔᕐᓗᒍ 
ᐃᓚᓐᓈᖏᑦᑕ ᐃᓕᓐᓂᐊᑎᐅᖃᑎᖏᑦᑕᓗ 
ᒥᑦᓵᓄᑦ. ᐅᒃᑯᐃᖔᕐᓂᓴᐅᒍᓐᓇᑐᖅ ᐊᓯᒥᓂᒃ 
ᐅᖄᖁᔭᐅᓕᕈᓂ. ᐃᓱᒪᒋᔭᕐᒥᓂᒃ ᐅᖄᓯᒐᔭᕐᑐᖅ 
ᐅᖄᒍᒪᖕᖏᐸᑦ, ᐃᕐᙯᑎᒋᐊᓪᓚᓗᒍ ᖃᓂᑕᖃᕆᐊᕐᐱᑦ 
ᐃᓱᒪᔮᕈᑎᖃᓕᕐᐸᑦ.

ᐃᒫᒃ ᑭᐅᒍᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᖃᓄᖅ ᑭᐅᒍᓐᓇᑌᑦ / ᐊᑏ,
 
ᐅᖃᐅᑎᖕᖓ ᖃᓄᐃᓕᒋᐊᖃᕐᒪᖔᕐᒪ. (ᑲᔪᓯᔪᖅ)

ᐃᓅᓱᑦᑐᖁᑏᑦ ᐅᖃᕐᑐᖅ: “ᐱᓇᓱᐊᕈᓯᐅᑉ ᓄᖕᖑᐊᓂ ᑭᓯᐊᓂ ᐱᖃᑦᑕᖁᖓ, 
ᓱᖁᑕᐅᓪᓗᐊᑐᒃᑯᐊᓘᒃ.”

“ᓇᑯᕐᓴᑐᖓ ᐊᑐᓲᖑᖕᖏᓇᕕᑦ ᑌᒪᖕᖓᓕᒫᖅ. ᑭᓯᐊᓂ, 
ᐋᖓᔮᓐᓇᑐᕐᑑᒪᖃᑦᑕᓂᖅ ᐊᑦᑕᓇᕈᓐᓇᑐᑦ ᐅᑭᐅᑎᓐᓄᑦ 
ᖃᕆᑌᑦ ᐱᕈᕐᐸᓕᐊᖏᓐᓇᒪᑦ.” 

ᐊᖓᔪᕐᖄᕆᔭᐅᔪᖅ ᐃᓅᓱᑦᑐᖁᑎᒥᓂᒃ 
ᐱᖁᔨᖕᖏᑑᒐᓗᐊᖅ, ᐱᒻᒪᕆᐅᕗᖅ ᐱᐅᔫᑦᓱᓂᓗ 
ᐊᑐᑲᓪᓛᖃᑦᑕᓂᖓ ᖃᐅᑕᒫᕐᓯᐅᑎᐅᖕᖏᑑᒋᐊᖓ. 
ᑕᒪᓐᓇ ᐃᓅᓱᑦᑐᒥᒃ ᐱᐅᖕᖏᑑᔪᕆᑎᑦᓯᓚᖓᖕᖏᑐᖅ.

“ᓱᖁᑕᐅᓪᓗᐊᖏᑦᑑᔪᕆᑦᓯᓚᐅᕐᑐᑎᑦ.” ᐅᖃᕆᐊᓪᓚᖃᑦᑕᓗᒋᑦ ᐅᖃᐅᓯᕕᓂᖏᑦ 
ᓈᓚᑦᓯᐊᓲᖑᒋᐊᕐᐱᑦ ᓄᐃᑕᑎᑦᓯᓚᖓᔪᖅ.

“ᓱᓇ ᓱᖁᑕᐅᓪᓗᑐᕐᑎᓯᒐᔭᕐᑐᖅ?” ᑖᓐᓇ ᐃᓅᓱᑦᑐᒥᒃ ᐃᓱᒻᒥᑐᐃᓚᖓᔪᖅ ᓯᕗᓂᕐᒧᑦ, 
ᓱᓀᓪᓗ ᓄᕐᖃᖓᐅᑎᒋᒍᓐᓇᒪᖔᒋᑦ ᐋᖓᔮᓐᓇᑐᓂᒃ 
“ᓱᖁᑕᐅᓪᓚᕆᑦᑑᑎᑦᓯᓗᑎᒃ”. ᑐᑭᓯᑦᔫᒥᒐᔭᕐᑐᑎᑦ 
ᓱᓀᑦ ᐱᒻᒪᕆᐅᒻᒪᖔᑕ ᐃᓅᓱᑦᑐᒧᑦ. ᐊᑐᕐᓂᖓ 
ᐅᓄᕐᓯᐸᓪᓕᐊᐸᑦ ᓄᕐᖃᖓᐅᑎᒋᒍᓐᓇᑕᖏᓪᓗ 
ᓄᖑᑉᐸᓕᐊᑉᐸᑕ, ᓂᓪᓕᕈᑎᒋᒍᓐᓇᑕᑎᑦ ᑭᖑᓂᖓᒍᑦ.

“ᓱᓀᑦ ᐳᔪᕐᓗᒥᒃ ᓄᕐᖃᖓᐅᑎᒋᓲᑎᑦ?” ᑖᓐᓇ ᐊᐱᕐᓲᑎ ᐃᓱᒻᒥᑐᐃᔪᖅ ᐃᓅᓱᑦᑐᒥᒃ ᓱᒐᒥ 
ᐳᔪᕐᓗᑐᖃᑦᑕᕈᒣᕐᒪᖔᑦ. ᐃᓱᒻᒥᑐᐃᑦᓱᓂᓗ ᐳᔪᕐᓗᒧᑦ 
ᐊᕝᕕᐊᓗᑕᖃᕋᕆᐊᖓ ᐊᑐᖏᓐᓇᓕᒫᓲᖑᒍᓂ.

ᐃᒫᒃ ᐅᖃᕈᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᖃᓄᖅ ᑭᐅᒍᓐᓇᑌᑦ / ᐊᑏ,
 
ᐅᖃᐅᑎᖕᖓ ᖃᓄᐃᓕᒋᐊᖃᕐᒪᖔᕐᒪ. (ᑲᔪᓯᔪᖅ)

ᐃᓅᓱᑦᑐᖅ ᐅᖃᕐᑐᖅ: “ᐃᒥᐊᓗᖔᖃᑦᑕᖁᔨᕖᑦ? ᐳᔪᕐᓗᒃ ᐱᐅᓂᕐᓴᖅ ᐃᒥᐊᓗᒻᒥᒃ.”

“ᖃᓄᐃᑦᑐᑰᕐᖀᑦ ᐃᓅᓯᕐᓂ ᐊᑐᕈᒪᓚᕿᔪᑎᑦ 
ᑕᒪᖏᓐᓂᒃ?”

ᑖᓐᓇ ᐊᐱᕐᓲᑎ ᓇᓗᓕᕐᑎᓯᑲᓪᓚᒍᓐᓇᑐᖅ. ᓇᓗᓕᕈᕕᑦ 
ᐊᐱᕐᓱᖔᕐᓗᒍ ᑭᐅᒍᑎᑦᓴᓂᒃ ᐃᓱᒪᑦᓴᓯᐅᕐᓂᓂ. 

ᑭᐅᒍᑏᑦ ᑭᐅᔭᐅᖕᖏᑑᖏᓐᓇᕈᓐᓇᑐᖅ ᐊᒻᒪᓗ 
ᐅᖃᐅᓯᑦᓴᖃᕈᑎᒋᒍᓐᓇᓱᒍ ᓴᐳᒻᒥᔪᒥᒃ, “ᓇᑯᕐᓴᑐᖓ 
ᑐᓴᕆᐊᒥᒃ ᐅᖁᒣᓪᓘᖏᑦᑑᒋᐊᕐᐱᑦ ᐃᓅᓯᕐᓂ 
ᐳᔪᕐᓗᑐᓚᕿᑎᑦᓯᒐᔭᕐᑐᓂᒃ ᐃᒥᐊᓗᒻᒥᓗ, 
ᖃᐅᔨᒪᑦᓱᖓᓗ ᐁᑦᑐᑕᐅᒐᓱᐊᕋᔭᖕᖏᒋᐊᕐᐱᑦ.”

ᑖᓐᓇ ᐊᐱᕐᓲᑎ ᓇᓗᓕᕐᑎᓯᑲᓪᓚᒍᓐᓇᑐᖅ. ᓇᓗᓕᕈᕕᑦ 
ᐊᐱᕐᓱᖔᕐᓗᒍ ᑭᐅᒍᑎᑦᓴᓂᒃ ᐃᓱᒪᑦᓴᓯᐅᕐᓂᓂ. 
ᑭᐅᒍᑏᑦ ᑭᐅᔭᐅᖕᖏᑑᖏᓐᓇᕈᓐᓇᑐᖅ ᐅᕝᕙᓘᓐᓃᑦ 
ᐊᑕᐅᓯᕐᒧᑦ ᐅᖃᐅᓯᕐᒧᑦ ᑭᐅᒍᑎᒧᑦ, ᑭᓯᐊᓂ 
ᐅᖃᐅᓯᖅ ᐊᓯᐊᓄᑦ ᓴᐳᑦᔨᔪᒧᑦ ᐅᖃᐅᓯᕐᒧᑦ 
ᑎᑭᑦᑎᓯᒍᓐᓇᑐᖅ ᐃᓕᓐᓂᒃ ᐱᔪᒥᒃ, ᐃᒫᒃ 
“ᓇᑯᕐᓴᑐᖓ ᑐᓴᕆᐊᒥᒃ ᐅᖁᒣᓪᓘᖏᑦᑑᒋᐊᕐᐱᑦ 
ᐃᓅᓯᕐᓂ ᐳᔪᕐᓗᑐᓚᕿᑎᑦᓯᒐᔭᕐᑐᓂᒃ ᐃᒥᐊᓗᒻᒥᓗ, 
ᖃᐅᔨᒪᑦᓱᖓᓗ ᐃᓱᒪᖃᑐᐊᕈᒪ ᓱᓕᒐᔭᖕᖏᒋᐊᖓ 
ᐁᑦᑐᑕᐅᒐᓱᐊᕋᔭᖕᖏᒋᐊᕐᐱᑦ.”

“ᓚᕆᒻᒥᒃ, ᓱᓇᑐᐃᓐᓇᑐᖁᖕᖏᑕᒋᑦ ᐃᓕᓐᓂᒃ 
ᓱᒃᑯᐃᒐᔭᕐᑐᓂᒃ - ᐳᔪᕐᓘᒐᓗᐊᕐᐸᑦ ᓱᐴᕈᑎᐅᒐᓗᐊᕐᐸᑦ 
ᐱᐅᓯᕐᓲᑎᑦᓯᐊᖑᖕᖏᑲᓗᐊᕐᐸᑦ. ᖃᐅᔨᒍᒪᔪᖓ ᓱᒐᒥ 
ᐳᔪᕐᓗᒃ ᐱᐅᓂᕐᓴᐅᔪᕆᒻᒪᖔᕐᐱᐅᒃ ᐃᒥᐊᓘᑉ ᓴᓂᐊᓂ.”

ᐃᕐᙯᑎᒋᐊᖃᑦᑕᓗᒍ ᐱᐅᔪᖅ ᐊᒻᒪᓗ 
ᓇᓪᓕᒋᕐᔪᐊᕋᕕᐅᒃ ᖃᓄᐃᖕᖏᓯᐊᖁᑦᓱᒍ, 
ᐅᖃᐅᑎᖃᑦᑕᓗᒍᓗ ᑐᑭᓯᒍᒪᒻᒪᖔᑉᐱᑦ, ᐃᑲᔪᕐᓯᓚᖓᔪᖅ 
ᐅᒃᑯᐃᖔᕐᑎᓯᓗᓂ.

ᐃᒫᒃ ᐅᖃᕈᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᐃᓅᓱᑦᑐᐃᑦ ᐅᖄᖃᑎᒋᖃᑦᑕᓗᒋᑦ
“ᐋᓐᓂᐊᓯᐅᕆᕕᑦᑎᓂ ᐃᓕᑕᕐᓯᓯᒪᔪᒍᑦ ᓱᕐᕋᐃᒪᕆᒍᓐᓇᓂᖓ ᐳᔪᕐᓗᒃ ᐊᑐᑕᐅᖏᓐᓇᓕᒫᓲᖑᒍᓂ ᐃᓅᓱᑦᑐᓄᑦ 
ᐃᓄᒻᒪᕆᖕᖑᐸᓪᓕᐊᔪᓄᓪᓗ. ᐃᓅᓱᑦᑐᐃᑦ ᐅᖄᖃᑎᒋᖃᑦᑕᓗᒋᑦ ᐅᒃᑯᐃᖔᕐᕕᒋᑦᓯᐊᓗᒋᑦ ᐃᕐᖃᑐᕈᓐᓀᓗᒋᑦ  
ᐱᒻᒪᕆᐅᓂᖓᓗ ᐅᖃᕐᓗᒍ ᐅᐃᕆᒪᐅᑎᖏᓐᓄᑦ ᐃᑲᔪᕐᑕᐅᒍᑎᑦᓴᖃᕆᐊᖏᑦ. ᐃᓕᑕᕐᓯᒋᐊᓪᓚᑐᒍᑦ ᐱᒻᒪᕆᐅᓂᖓᓂᒃ 
ᐊᖓᔪᕐᖄᕆᔭᐅᔪᑦ ᐃᓚᐅᕕᖃᓪᓚᕆᒋᐊᖃᕐᓂᖏᓐᓂᑦ, ᐱᔪᓐᓇᓂᕐᑖᕈᓐᓇᒪᑕ ᐅᖄᖃᑎᖃᕈᓐᓇᓂᕐᒥᒃ ᕿᑐᕐᖓᒥᓂᒃ.” 
—Dr.	Philip	Tibbo,	Professor	of	Psychiatry,	Dr.	Paul	Janssen	Chair	in	Psychotic	Disorders,	Dalhousie	University

ᐃᓅᓱᑦᑐᖁᑏᑦ ᐅᖃᕐᑐᖅ: “ᐳᔪᕐᓗᒃ ᐱᕈᕐᑐᖅ. ᐱᕈᕐᑐᑐᐃᓐᓇᖅ. ᖃᓅᖅ ᐊᑦᑕᓇᕐᑐᖅ?”

“ᐱᕈᕐᑐᓕᒫᑦ ᐃᓘᓐᓇᑎᒃ ᐱᐅᔫᖕᖏᑑᒍᓐᓇᒥᔪᑦ - 
ᐆᑦᑑᑎᒋᓗᒍ ᐊᐳᑎᒃ ᐋᖓᔮᓐᓇᑐᖅ ᕿᐊᔪᒋᓐᓗ 
ᐅᕝᕙᓘᓐᓃᑦ ᐱᕈᕐᓯᐊᖅ ᐅᖏᓚᑦᑎᓯᓲᖅ.”

ᑖᓐᓇ ᐃᓱᒻᒥᑐᐃᒋᐊᓪᓚᑐᖅ ᐃᓅᓱᑦᑐᒥᒃ.

“ᑐᑭᓯᕗᖓ, ᐊᑐᖏᓐᓇᓕᒫᓚᖓᓂᕃᖕᖏᓚᖓ, 
ᐅᕝᕙᓘᓐᓃᑦ ᐃᓅᓰᑦ ᑭᐱᓚᖓᓂᕋᐃᖕᖏᓚᖓ. 
ᐃᕐᙯᑎᑦᓯᒋᐊᓪᓚᕈᒪᔪᖓ ᐃᓄᒃ ᐃᓚᓯᒪᑐᐊᕋᒥ, 
ᑐᑭᑖᑦᓯᐊᖃᔦᓲᖅ ᐊᑦᑕᓇᕈᓐᓇᓱᓂᓗ.”

ᑖᓐᓇ ᓄᐃᑕᑎᑦᓯᔪᖅ ᐃᕐᓯᓵᕆᒐᓱᐊᖕᖏᒋᐊᕐᐱᑦ. 
ᐃᓅᓱᑦᑐᖁᑏᑦ ᐃᕐᙯᒋᐊᓪᓚᓚᖓᔪᖅ 
ᑐᕌᕐᓂᓕᐊᕆᓯᒪᔭᑎᓐᓄᑦ ᑐᕌᕐᑎᕆᒋᐊᓪᓚᕋᓱᐊᕐᓂᓂᒃ 
ᐊᒻᒪᓗ ᐃᑲᔪᕐᓯᓗᓂ ᑐᑭᓯᑎᑦᓯᓗᓂ 
ᐊᑦᑕᓇᕈᓐᓇᓂᖓᓂᒃ ᐳᔪᕐᓘᑉ.

“ᐃᓄᐃᑦ ᐋᖓᔮᓐᓇᑐᒥᒃ ᐃᒥᐊᓗᒻᒥᓗ ᐊᑐᓲᑦ 
ᐃᓱᒪᒐᓱᐊᕈᑎᒋᑦᑌᓕᑦᓱᒍ ᐃᑉᐱᓂᐊᕐᓂᒥᓂᒃ.”

ᑕᒪᓐᓇ ᓄᐃᑦᓯᒋᐊᓪᓚᓲᖅ ᓱᕐᕋᑕᐅᒍᑎᒋᒍᓐᓇᑕᑦᑎᓂᒃ 
ᐃᓅᓯᑦᑎᓂᒃ ᐊᒻᒪᓗ ᐃᓅᓱᑦᑐᒥᒃ  
ᐃᕐᙯᑎᑦᓯᒋᐊᓪᓚᓱᓂ ᓱᕐᕋᑕᐅᒍᓐᓇᕆᐊᖓ ᐃᓅᓯᖅ 
ᐅᐃᕆᒪᐅᑎᓄᑦ.

“ᐱᐅᓂᕐᓴᓂᒃ ᐊᑐᖁᒐᓗᐊᕐᑕᒋᑦ ᐃᑉᐱᓂᐊᕈᑎᑎᓐᓂᒃ 
ᖃᓄᕐᑐᕈᑎᖃᕐᓗᑎᑦ ᐋᖓᔮᓐᓇᑐᕐᑐᖔᖕᖏᓗᑎᑦ. 
ᐃᓱᒪᑦᓴᓯᐅᓚᐅᕐᓘᒃ ᐱᓂᐊᕐᓂᐅᒍᓐᓇᑐᓂᒃ?”

ᑕᒐ, ᓄᐃᑦᓯᔪᑎᑦ ᐃᓱᒫᓘᑎᑎᓐᓂᒃ, ᐱᐅᓂᕐᓴᓂᓪᓗ 
ᕿᓂᖃᑎᖃᕈᒪᓂᕋᕐᓱᑎᑦ ᐱᓂᐊᕐᓂᐅᒍᓐᓇᑐᓂᒃ - 
ᐃᙯᓕᓴᕐᓂᑯᑦ, ᐊᑐᐊᕐᓯᓂᒃᑯᑦ ᐱᖕᖑᐊᓂᒃᑯᓘᓐᓃᑦ.

ᖃᓄᖅ ᑭᐅᒍᓐᓇᑌᑦ / ᐊᑏ,
 
ᐅᖃᐅᑎᖕᖓ ᖃᓄᐃᓕᒋᐊᖃᕐᒪᖔᕐᒪ. (ᑲᔪᓯᔪᖅ)

ᐃᒫᒃ ᐅᖃᕈᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᖃᓄᖅ ᑭᐅᒍᓐᓇᑌᑦ / ᐊᑏ,
 
ᐅᖃᐅᑎᖕᖓ ᖃᓄᐃᓕᒋᐊᖃᕐᒪᖔᕐᒪ. (ᑲᔪᓯᔪᖅ)

ᐃᓅᓱᑦᑐᖁᑏᑦ ᐅᖃᕐᑐᖅ: “ᑭᓯᐊᓂ ᐱᖁᔭᖕᖑᑎᑕᐅᓛᓕᕐᑐᖅ ᖃᒻᒥᑯᑦ; ᓱᒐᒦ 
ᐱᖁᔭᖕᖑᑎᑦᓯᒐᔭᕐᑐᐃᑦ ᐊᑦᑕᓇᕐᑑᑐᐊᕐᐸᑦ ᐅᕙᓐᓄᑦ?”

“ᐳᔪᕐᓗᒃ ᐱᖁᔭᖕᖑᑎᑕᐅᑉᐸᑦ, ᐱᖁᔭᖕᖑᑎᑕᐅᓛᕐᑐᖅ, 
ᐃᒥᐊᓗᑦᑎᑐᑦ. ᑭᓯᐊᓂ ᕿᒥᕐᕈᒋᐊᖃᕐᑐᒍᑦ 
ᑐᑭᓯᒐᓱᐊᑦᓯᐊᓗᒍ, ᐱᐅᔫᒻᒪᑦ. ᓱᒐᒥ ᑲᕙᒪᒃᑯᑦ 
ᐱᖁᔭᖕᖑᑎᑦᓯᒐᔭᑦᓴᒥᔪᐃᑦ ᐊᑦᑕᓇᕐᑐᒥᒃ?”

ᐃᓅᓱᑦᑐᖁᑏᑦ ᖃᐅᔨᒪᑎᓗᒍ ᐊᐱᕐᓲᑎᖓ 
ᐱᐅᔫᒋᐊᖓ ᐱᒻᒪᕆᐅᒋᐊᖓᓗ. ᑐᑭᓯᒍᒪᓂᖅ 
ᐱᐅᔫᒻᒪᑦ ᐅᒃᑯᐃᖔᕈᑎᒋᑦᓯᐊᓗᒍ ᐅᖄᖃᑎᒌᓐᓂᒥᓪᓗ 
ᑲᔪᓯᑎᑦᓯᓯᐊᕐᓱᓂ.

“ᐃᒥᐊᓗᒃ ᐆᑦᑑᑎᒋᓗᒍ; ᐱᖁᔭᖕᖑᑎᑕᐅᓯᒪᔪᖅ,  
ᑭᓯᐊᓂ ᐊᑦᑕᓇᕈᓐᓇᑐᖅ, ᐃᓚᐅᑎᓗᒍ ᐊᖁᖃᑦᑕᓂᖅ 
ᐃᒥᕐᓯᒪᑦᓱᓂ, ᐊᕐᖁᓇᕐᓃᑦ ᐊᓯᖏᓪᓗ ᐱᐅᓯᕐᓘᑏᑦ 
ᐊᑐᕐᑕᐅᓯᕙᑦᑐᑦ ᑎᒍᔭᐅᓚᕿᑎᑦᓯᓱᑎᒃ. ᐃᒥᐊᓗᒃ ᑎᒥᒧᑦ 
ᐱᐅᖕᖏᑑᒻᒥᔪᖅ, ᑎᖑᒻᒥᒃ ᓱᒃᑯᐃᓲᖅ.”

ᐃᒥᐊᓗᒃ ᐆᑦᑐᕋᐅᑎᑦᓯᐊᖅ ᐱᖁᔭᖕᖑᑎᑕᐅᓯᒪᑦᓱᓂ 
ᑭᓯᐊᓂ ᐊᑦᑕᓇᕐᑐᓚᕆᐅᒍᓐᓇᑐᖅ ᑎᒥᒻᒧᑦ.

“ᓱᐴᕈᑏᑦ ᐱᖁᔭᖕᖑᑎᑕᐅᓯᒪᒻᒥᔪᖅ, 
ᐊᔪᕆᒪᓇᕐᑐᓚᕆᐊᓘᒐᓗᐊᕐᑎᓗᒍ ᐊᒻᒪᓗ ᐃᓗᓯᕐᓗᑐᓂᒃ 
ᐱᐊᕋᕐᑖᑎᑦᓯᖃᑦᑕᓯᒪᒋᐊᖓ ᖃᐅᔨᒪᔭᐅᑦᓱᓂ 
ᐋᕐᕿᑕᐅᕐᖃᔭᖕᖏᑐᕐᑖᑎᑦᓯᓲᖑᑦᓱᓂᓗ. 
ᐱᖁᔭᖕᖑᑎᑕᐅᓯᒪᒐᓗᐊᕈᓂ ᐊᒻᒪᓗ 
ᑲᒪᒋᔭᐅᑦᓯᐊᕋᓗᐊᕈᓂ ᐊᑦᑌᓀᑦᑑᖏᑦᑐᖅ 
ᑲᑉᐱᐊᓇᕐᑑᖏᑦᑑᒐᓂᓗ.”

ᐃᒫᒃ ᐅᖃᕈᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᖃᓄᖅ ᑭᐅᒍᓐᓇᑌᑦ / ᐊᑏ,
 
ᐅᖃᐅᑎᖕᖓ ᖃᓄᐃᓕᒋᐊᖃᕐᒪᖔᕐᒪ. (ᑲᔪᓯᔪᖅ)

ᐃᓅᓱᑦᑐᖁᑏᑦ ᐅᖃᕐᑐᖅ: “ᖃᓄᐃᑦᑐᑯᐊᓘᒃ. ᐊᑕᐅᓯᕕᑐᐃᓐᓇᓯᒪᕗᖓ, ᖃᓄᐃᒐᓛᖕᖏᑐᖓ.” 

“ᐋᙯ, ᓱᒐᒦ ᐊᑕᐅᓯᕕᑐᐃᓐᓇᓂᕐᕿᑦ? ᓱᒐᒥ 
ᓄᕐᖃᓂᕐᕿᑦ, ᐅᕝᕙᓘᓐᓃᑦ ᑐᑭᑖᕐᓱᑎᑦ 
ᐊᑐᕆᐊᓪᓚᕈᒣᕐᓂᒥᒃ?”

ᐃᓅᓱᑦᑐᖁᑏᑦ ᐊᐱᕆᔦᑦ ᓱᒐᒥ ᐊᑐᕈᓐᓀᒪᖔᑦ 
ᑐᑭᓯᑎᑦᓯᒍᓐᓇᑐᖅ ᐱᑦᔪᑎᒥᓂᒃ ᐊᓕᐊᒋᖕᖏᓂᕋᕐᓗᒍ. 
ᐅᖃᕈᓐᓇᒥᔪᖅ ᐊᑕᐅᓯᕕᑐᐃᓐᓇᓱᓂ 
ᐆᑦᑐᑐᕕᓂᐅᓂᕐᒥᓂᒃ.

“ᐅᖃᐅᑎᒍᓐᓇᖃᒻᒫ ᖃᓄᖅ ᐃᑉᐱᓂᐊᕐᑐᕕᓂᐅᒻᒪᖔᑉᐱᑦ? 
ᖃᐅᔨᒍᒪᑐᐃᓐᓇᖁᖓ ᖃᓄᖅ ᐃᑉᐱᒍᓱᓐᓂᒪᖔᑉᐱᑦ?”

ᑖᓐᓇ ᐆᑦᑐᕋᐅᑎᑦᓯᐊᖅ ᐅᒃᑯᐃᖔᑦᓯᐊᑐᒥᒃ 
ᐅᖄᖃᑎᖃᕈᓐᓇᓂᕐᒥᒃ ᓱᒐᒥ ᐊᓕᐊᒋᓐᓂᖏᒻᒪᖔᒍ 
ᐊᓕᐊᒋᓐᓂᒪᖔᒍᓪᓘᓃᑦ.

ᐃᒫᒃ ᐅᖃᕈᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᐃᓅᓱᑦᑐᖁᑏᑦ ᐅᖃᕐᑐᖅ: “ᖃᓄᖅ ᑭᐅᒍᓐᓇᒪᖔᕐᒪ ᓇᓗᓕᓲᖑᔪᖓ ᐊᑐᖁᔭᐅᓕᑐᐊᕋᒪ.”

“ᐊᑕᐅᓯᐅᖕᖏᑐᓂᒃ ᑭᐅᒍᑎᖃᕈᓐᓇᖁᑎᑦ ᐱᖁᔭᐅᓕᕈᕕᑦ 
ᐃᓱᕐᕆᓯᐊᕐᓗᑎᑦ ᑭᐅᒍᓐᓇᕋᕕᑦ.”

ᐅᖃᐅᑎᖕᖏᖔᕐᓗᒍ ᖃᓄᐃᓕᔪᑦᓴᐅᒪᖔᑦ 
ᖃᓄᐃᓘᕐᑐᓴᐅᒻᒪᖔᓪᓘᓃᑦ, ᐊᐱᕆᖔᕐᓗᒍᓕ? 
ᐃᓱᒪᑦᓴᓯᐅᖃᑎᒋᓗᒍ ᖃᓄᐃᓕᒍᓐᓇᒪᖔᑦ 
ᐊᑐᕐᓂᖃᕐᓂᓴᐅᓚᖓᔪᖅ. ᐃᑲᔪᕐᓯᓗᒍ ᖃᓄᖅ 
ᑭᐅᒍᓐᓇᒪᖔᑦ, “ᑌᒣᑦᑐᑐᓲᖑᖕᖏᑐᖓ,” ᐅᕝᕙᓘᓐᓃᑦ 
“ᖃᐅᑉᐸᑦ ᐱᖕᖑᐊᕆᐊᖃᕋᒪ ᓱᕐᕋᑕᐅᒪᒍᒪᖕᖏᑐᖓ.”

ᐃᒫᒃ ᐅᖃᕈᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᖃᓄᖅ ᑭᐅᒍᓐᓇᑌᑦ / ᐊᑏ,
 
ᐅᖃᐅᑎᖕᖓ ᖃᓄᐃᓕᒋᐊᖃᕐᒪᖔᕐᒪ. (ᑲᔪᓯᔪᖅ)

ᐃᓅᓱᑦᑐᖁᑏᑦ ᐅᖃᕐᑐᖅ: “ᑭᓯᐊᓂ ᐳᔪᕐᓗᑐᖃᑦᑕᓯᒪᒻᒥᔪᑎᑦ ᐃᓅᓱᑦᑑᓱᑎᑦ.”

“ᐱᓚᐅᕐᓯᒪᖕᖏᑑᔭᓚᖓᖕᖏᑐᖓ, ᑌᒣᒻᒪᑦ 
ᐅᖄᕕᒋᓚᕿᕙᒋᑦ. ᐅᖃᕈᓐᓇᑐᖓ ᐳᔪᕐᓗᑐᖃᑦᑕᓱᖓ, 
ᑐᑭᑖᑦᓯᐊᖃᔭᕐᓯᒪᖕᖏᑐᖓ ᐃᓱᒪᒐᓗ ᓱᕐᕋᑕᐅᖃᑦᑕᓱᓂ 
ᖃᓄᐃᖕᖏᓗᑯᐊᓗᖃᑦᑕᓯᒪᔪᖓ.”

ᓱᓀᑦ ᐱᐅᖕᖏᑑᓂᖏᑦ ᐅᖃᕐᓗᒋᑦ ᐊᑑᑎᔭᕕᓂᑎᑦ 
(ᐃᓚᓐᓈᑎᓪᓘᓃᑦ) ᐊᑑᑎᖁᓯᒪᖕᖏᑲᓗᐊᕐᑕᑎᑦ.

“ᐃᓱᒪᑖᕈᓐᓇᒥᔪᑎᑦ: ᐊᑐᖃᑦᑕᓯᒪᒻᒥᔦᑦ ᓱᒃᑯᓯᒪᖕᖏᑐᑎᑦ. 
ᑐᑭᓯᒪᖁᑐᐃᓐᓇᖃᒋᑦ ᓱᒃᑯᑕᐅᑲᓪᓚᑐᐃᓐᓇᕆᐊᖃᕋᕕᑦ. 
ᖃᓄᐃᓲᖑᖕᖏᑐᑎᑦ ᑐᑭᑖᕈᓐᓇᓯᐊᓲᖑᒐᕕᑦ 
ᐃᓚᒪᖕᖏᓱᑎᑦ. ᐳᔪᕐᓗᑐᕐᓯᒪᒍᕕᑦ,  
ᑐᑭᑖᑦᓯᐊᕈᓐᓇᐅᑎᑎᑦ ᓱᕐᕋᑕᐅᒻᒪᕆᓲᑦ.”

ᑐᑭᓯᓇᕐᑎᓯᒋᐊᓪᓛᑐᐃᓐᓇᖏᑦᑐᑎᑦ ᑭᓯᐊᓂ 
ᐃᕐᙯᑎᑦᓯᒋᐊᓪᓛᔪᑎᑦ ᐳᔪᕐᓗᒃ ᓱᕐᕋᐃᒍᓐᓇᕆᐊᖓ 
ᑐᑭᑖᑦᓯᐊᕈᓐᓇᓂᖓᓂᑦ.

ᐃᒫᒃ ᐅᖃᕈᓐᓇᑐᑎᑦ ᐅᑯᐊ ᐱᑦᔪᑎᒋᑦᓱᒋᑦ

ᐳᔪᕐᓗᑐᓲᖑᓐᓂᕈᕕᑦ ᐃᓅᓱᑦᑑᓱᑎᑦ

ᐳᔪᕐᓗᑐᓲᖑᓐᓂᖏᒃᑯᕕᑦ ᐃᓅᓱᑦᑑᓱᑎᑦ

“ᐅᑉᐱᕆᒍᓐᓇᑌᑦ ᖏᓪᓗᒍᓘᓐᓃᑦ, ᑭᓯᐊᓂ 
ᐳᔪᕐᓗᑐᓚᐅᕐᓯᒪᖕᖏᑐᖓ ᐃᓅᓱᑦᑑᓱᖓ. ᐃᓅᓯᕋᓂ 
ᐃᓂᖃᕐᓯᒪᖕᖏᒪᑦ, ᐊᕝᕕᐊᓗᑕᐅᒐᔭᕐᓱᓂᓗ 
ᓱᓇᓱᐊᕐᓂᕆᒋᐊᓕᒃᑲᓄᑦ.”

ᑐᑭᓯᑎᑌᑦ ᐳᔪᕐᓗᒥᒃ ᐅᓇᒻᒥᓱᓐᓂᖏᑦᑑᒋᐊᕐᐱᑦ. 
ᐱᑦᔪᑎᑎᑦ ᐊᕝᕕᐊᑐᐃᓐᓇᕋᔭᕐᒪᑦ 
ᓱᓇᓱᐊᕐᓂᕆᒋᐊᓕᑎᓐᓂᑦ; ᐊᑐᕆᐊᑐᕐᓂᖏᓐᓇᕕᐅᒃ 
ᐃᓚᓐᓈᖃᕈᑎᒋᓗᒍ; ᑎᐸᖓᓗ ᒪᒣᒋᑦᓱᒍ; 
ᓱᓇᐅᒐᓗᐊᕐᐸᑦ ᐱᑦᔪᑎᖓ ᓱᓕᔪᓂᒃ ᐅᖄᕕᒋᓗᒍ.

ᖃᓄᖅ ᑭᐅᒍᓐᓇᑌᑦ / ᐊᑏ,
 
ᐅᖃᐅᑎᖕᖓ ᖃᓄᐃᓕᒋᐊᖃᕐᒪᖔᕐᒪ. (ᑲᔪᓯᔪᖅ)

ᐊᖓᔪᕐᖄᕆᔭᐅᔪᓄᑦ ᐅᖃᐅᓯᑦᓭᑦ ᐃᒥᐊᓗᓲᖑᒍᕕᒃ 
ᐳᔪᕐᓗᑐᓲᖑᒍᕕᓪᓘᓃᑦ 
ᐳᔪᕐᓗᑐᓲᖑᒍᕕᑦ ᐃᒥᐊᓗᓲᖑᒍᕕᓪᓘᓃᑦ - ᐃᓅᓱᑦᑑᑉ ᓯᕗᕌᓂ 
ᑕᑯᓐᓇᖏᒃᑲᓗᐊᕐᐸᓘᓐᓃᑦ - ᓂᕆᐅᒍᓐᓇᑐᑎᑦ ᑭᐅᒐᔭᕆᐊᖓ (“ᑭᓯᐊᓂ 
ᐳᔪᕐᓗᑐᓲᖑᔪᑎᑦ ᐃᒥᐊᓗᓲᖑᑦᓱᑎᓗ?”

ᐃᕐᙯᒋᐊᓪᓛᕋᓱᐊᕆᑦ, ᓇᐅᑦᓯᑐᐃᒋᐊᓪᓛᓗᑎᓗ, ᐊᑐᕐᓂᕆᓲᓂᑦ 
- ᐱᓗᐊᕐᑐᒥ ᐃᓅᓱᑦᑐᖂᑏᑦ ᑕᑯᓐᓇᑎᓪᓗᒍ ᐱᓲᖑᒍᕕᑦ. 
ᐃᓱᒪᑦᓴᓯᐅᕈᑎᖃᕆᐊᖃᕐᑐᑎᑦ ᐱᓂᐊᕐᓂᑎᑦ ᓱᕐᕋᐃᒍᓐᓇᒪᑕ.

ᐆᑦᑑᑎᒋᓗᒍ, ᐊᓂᕐᕋᕈᕕᑦ ᐱᓇᓱᑦᑐᕕᓂᐅᓗᑎᑦ, ᐳᔪᕐᓗᑐᑦᓴᐅᑎᒋᓯᒍᕕᓪᓗ 
ᐃᒥᓯᒍᕕᓪᓘᓃᑦ, ᐊᓯᐊᓂᒃ ᐱᐅᓯᕐᑖᕈᕕᑦ ᐱᐅᓂᕐᓴᖅ (ᐱᓱᓪᓗᑎᑦ, 
ᐃᙯᓕᓴᕐᓗᑎᑦ, ᐊᑐᐊᕐᓯᓗᑎᑦ, ᐊᓂᕐᓵᓕᐅᒥᔮᕐᓗᑎ ᐊᓯᖏᓐᓂᓘᓐᓃᑦ 
ᐊᑐᕐᓗᑎᑦ). ᐃᓅᓱᑦᑐᐃᑦ ᑕᑯᓐᓇᖃᑦᑕᑐᐊᕈᓂ ᐃᓚᒪᓇᕐᑐᓂᒃ 
ᐊᑐᖔᓲᖑᒋᐊᕐᐱᑦ ᐱᐅᖕᖏᑐᓂᒃ ᑐᑭᓯᑎᑦᓯᒍᓐᓇᑐᖅ.

ᐃᒻᒥᓂᒃ ᐊᐱᕆᓗᑎᑦ ᓱᒐᒥ ᐃᒥᐊᓗᓲᖑᒻᒪᖔᕐᐱᑦ ᐳᔪᕐᓗᑐᓲᖑᒻᒪᖔᕐᐱᑦ, 
ᖃᓄᑎᒋᒃ, ᖃᑦᓯᖑᕐᑎᓗᒍ ᐅᓪᓗᑯᑦ ᖃᓄᓪᓗᐊᑎᒋᓪᓗᒍ ᐱᓲᖒᒻᒪᖔᕐᐱᑦ. 
ᑖᒃᑯᐊ ᐅᑉᐱᕆᔭᐅᒍᓐᓇᑎᑦᓯᓚᖓᔪᑦ ᐃᓅᓱᑦᑐᖁᑎᓐᓄᑦ, ᐱᐅᓯᕐᓲᑎᑎᓐᓂᑦ 
ᐃᓱᒪᒋᐊᑦᓯᐊᑎᑦᓯᓗᑎᒃ ᖃᓄᓪᓗᐊᑎᒋᓪᓗ ᐃᓚᒪᒍᑎᓂᒃ ᐱᓂᕆᓲᑎᑦ 
ᓱᕐᕋᐃᖃᑦᑕᓕᕐᓂᖏᓐᓂᑦ ᐃᓕᓐᓂᒃ.

ᑖᒃᑯᐊ ᐊᐱᕐᓲᑏᑦ ᑭᐅᒍᓐᓇᑕᑐᐊᑎᑦ. ᐃᓱᒪᑦᓴᓯᐅᕈᑎᒋᒃᑭᑦ ᓱᓕᑦᓯᐊᓗᑎᑦ, 
ᐃᑲᔪᕐᑕᐅᑎᒋᐊᕐᑐᓗᑎᓗ ᕆᐊᖃᕈᕕᑦ.

ᐃᑲᔪᕐᑕᐅᒋᐊᕐᑐᕆᑦ ᓚᔪᖅ drugfreekidscanada.org ᓄᐃᑕᑎᑦᓯᔪᖅ ᐃᑲᔪᕐᑕᐅᕕᐅᒍᓐᓇᑐᓂᒃ ᓄᓇᖃᕐᕕᒋᔭᕐᓂ. 
ᐃᓚᒪᒍᑎᓂᒃ ᐊᑐᕐᓂᕆᓲᑎᓐᓄᑦ ᐅᖄᒍᑎᖃᕈᒪᖕᖏᑯᕕᑦ ᐃᓅᓱᑦᑐᖁᑎᓐᓄᑦ, ᐊᑐᕐᓂᕆᖃᑦᑕᑕᖓ ᐅᖄᒍᑎᒋᒍᓐᓇᑌᑦ. 
ᐅᖃᕈᓐᓇᑐᑎᑦ, “ᓇᑯᕐᓴᑐᖓ ᓂᓪᓕᕈᑎᒋᑫᓐᓇᕋᕕᐅᒃ. ᐱᒻᒪᕆᐅᒻᒪᑦ ᐅᖄᖃᑎᒌᒍᓐᓄᒃ ᐊᑐᕐᓂᕆᓲᒃᑲᓂᑦ 
ᐊᑐᕐᓂᕆᖃᑦᑕᑕᑎᓐᓂᓗ, ᐊᓕᐊᓱᒐᔭᕐᑐᖓ ᐊᑐᕐᓂᕆᖃᑦᑕᑕᑎᓐᓂᑦ ᐅᖄᒍᑎᖃᕐᖄᕈᓐᓄᒃ. ᓱᒐᒥ ᐳᔪᕐᓗᑐᕈᒪᖃᑦᑕᕿᑦ 
ᐃᒥᐊᓗᒻᒥᓘᓐᓃᑦ?

ᐊᐱᕆᓗᒍ ᐃᓅᓱᑦᑐᖁᑏᑦ, “ᐊᑐᕐᓂᕆᓱᕋ ᖃᓄᖅ ᓱᕐᕋᐃᓯᒪᕙ ᐃᓕᓐᓂᒃ? ᑐᑭᓯᒍᒪᕗᖓ, ᑮᑕ ᑭᓇᐅᓃᑦ ᖃᓄᕐᓗ 
ᐃᑉᐱᓂᐊᕐᓃᑦ ᐅᕙᓐᓄᑦ ᐱᒻᒪᕆᐅᒻᒪᑦ”. ᑕᒪᓐᓇ ᐊᐱᕐᓱᑎᑦᓯᒍᓐᓇᑐᖅ ᐅᖄᖃᑎᖃᕐᑎᓯᒍᓐᓇᓱᓂᓗ. ᐊᐱᕆᓗᒍᓗ, “ᖃᓄᖅ 
ᓱᕐᕋᐃᓯᒪᕙ ᐃᓕᓐᓂᒃ ᐊᑐᕐᓂᕆᓲᕋ? ᐅᒃᑯᐃᖔᑦᓯᐊᓗᑎᑦ ᐊᐱᕐᓱᑲᑦᑕᓂᖅ ᓄᐃᑕᑎᑦᓯᔪᖅ ᖃᐅᔨᒍᒪᓂᕐᒥᒃ, ᓲᓱᒋᔭᖃᕐᓂᒥᒃ 
ᐊᒻᒪᓗ ᑐᑭᓯᒪᒍᒪᓂᖃᕐᓂᒥᒃ.

ᐊᒻᒪᓗ, ᓇᓪᓕᓂᖃᕐᓃᑦ ᓄᐃᑕᑎᑦᓯᐊᓗᒍ ᖃᓄᐃᖕᖏᓯᐊᖁᒐᕕᐅᒃ ᕿᑐᕐᖓᕆᔦᑦ, ᐱᕈᕐᐸᓕᐊᓂᖓ 
ᖃᓄᐃᖕᖏᓯᐊᕆᐊᖃᕐᓂᖓᓗ.

ᐃᑉᐱᒋᔭᖃᑐᐊᕈᕕᑦ 
ᐃᑲᔪᕐᑕᐅᒋᐊᖃᕐᓂᓂᒃ, 
ᑕᑯᒐᓱᐊᕆᑦ ᐱᒍᓐᓇᐅᑎᓕᓐᓂᒃ 
ᐱᓇᓱᐊᒐᓕᓐᓂᒃ 
ᐅᐃᕆᒪᓇᕐᑐᓕᕆᓂᕐᒥᒃ.

ᐋᖓᔮᓐᓇᑐᐃᑦ ᒥᑦᓵᓅᓕᖓᔪᑦ 
ᐊᓯᑦᔨᐸᓪᓕᐊᑐᐃᓐᓇᓚᖓᔪᑦ 
ᓯᕗᓂᕐᒥ, ᑭᓯᐊᓂ 
ᑖᓐᓇᓭᓐᓇᐅᖏᓐᓇᓚᖓᔪᖅ 
ᖃᐅᔨᒪᒍᒪᓂᖅ ᑌᒪᖕᖓᑦ 
ᐃᑲᔪᕐᑕᐅᒍᒪᓂᕐᓗ ᐱᕈᓭᓂᐅᑉ 
ᐅᕕᒐᕐᑐᓂᒃ ᒥᑦᓵᓄᑦ. 
ᐱᒻᒪᕆᐅᓂᕐᐸᐅᕗᑎᑦ ᐊᒻᒪᓗ 
ᓲᖑᓂᖃᕐᓂᐸᐅᑦᓱᑎᑦ 
ᐊᑦᑐᐃᒍᓐᓇᓂᕐᒥᒃ ᐅᕕᒐᕐᑐᐱᑦ 

ᐃᓅᓯᖓᓂᒃ. ᑲᓇᑕᒥ ᐱᐊ ᑦ  
ᐋᖓᔮᓐᓇᑐᖃᖕᖏᑐᑦ 
ᑕᒫᓂᑉᐳᑦ ᐃᑲᔪᕐᓯᒍᓐᓇᓱᑎᒃ 
ᐃᓕᓐᓂᒃ, ᒫᓂ ᐱᒋᐊᕐᓗᑎᑦ 
drugfreekidscanada.org.

ᐃᑲᔪᕐᑕᐅᒍᒪᕖᑦ?

ᐃᑲᔪᕐᑕᐅᕖᑦ / ᐃᑲᔪᕐᓯᔪᑦ ᑲᓇᑕᒥ ᐱᐊ ᑦ  
 ᐋᖓᔮᓐᓇᑐᕐᑑᒪᓂᖃᖕᖏᑐᑦ

ᑲᓇᑕᒥ ᐱᐊ ᑦ ᐋᖓᔮᓐᓇᑐᕐᑕᖃᖕᖏᑐᑦ - ᐃᓚᒌᑦ 
ᐃᑲᔪᕐᑕᐅᕕᖓ
ᑲᓇᑕᒥ ᐱᐊ ᑦ ᐋᖓᔮᓐᓇᑐᕐᑕᖃᖕᖏᑐᑦ ᐃᓕᓐᓂᐊᑎᑦᓯᒍᒪᔪᑦ, 
ᑲᑦᓱᙰᓕᓭᓗᑎᓗ ᓴᐳᒻᒥᓗᑎᓗ ᐊᖓᔪᕐᖄᕆᔭᐅᔪᓂᒃ 
ᐅᐃᕆᒪᐅᑎᑖᖁᓇᒋᑦ ᕿᑐᕐᖓᖏᑦ. ᖃᕆᑕᐅᔭᒃᑯᑦ ᓄᐃᑕᑎᑦᓯᒍᑎᕗᑦ 
drugfreekidscanada.org ᐱᑕᖃᕐᑎᓯᔪᖅ ᐃᓚᒌᑦ 
ᑐᑭᓯᒪᐅᑎᑦᓴᖏᓐᓂᑦ ᐊᖓᔪᕐᖄᕆᔭᐅᔪᑦ ᐊᓯᑦᔨᐸᓪᓕᐊᓂᖓᓂᑦ 
ᐋᖓᔮᓐᓇᑐᐃᑦ, ᖃᐅᔨᓴᕈᑎᕕᓃᓪᓗ ᑐᑭᓯᒪᐅᑎᑦᓭᑦ ᐃᑲᔪᕐᓯᒍᓐᓇᑐᑦ 
ᐃᓅᓱᑦᑐᓂᒃ ᐅᐃᕆᒪᐅᑎᓕᓐᓂᒃ.

ᐃᓚᒋᔭᐅᒋᑦ ᐃᓚᒌᓂᒃ ᓴᐳᒻᒥᔨᓄᑦ ᐊᖓᔪᕐᖄᕆᔭᐅᔪᓄᑦ,  
ᐱᓇᓱᑦᑎᓄᑦ ᐊᒻᒪᓗ ᐃᓚᒌᓄᑦ ᐃᑲᔪᕐᑎᒌᑦᑐᓄᑦ, ᐊᔪᖀᒋᐊᖃᑦᑕᑐᓄᑦ 
ᓴᐳᒻᒥᔨᐅᖃᑦᑕᑐᓄᓪᓗ.
ᓇᑯᕐᓴᑐᒍᑦ ᐱᓇᓱᐊᖃᑎᒋᖃᑦᑕᑕᕗᓐᓂᒃ ᐱᐊᕃᑦ ᐋᖓᔮᓐᓇᑐᕐᑐᖁᓇᒋᑦ ᓴᕐᕿᑎᑦᓯᓚᐅᕐᒪᑕ 
ᐳᔪᕐᓗᒨᓕᖓᔪᒥᒃ ᐅᖄᖃᑎᒌᓚᐅᕐᑕ ᐊᓪᓚᓂᐊᒐᕐᒥᒃ ᑲᓇᑕᒥᐅᑦ ᐊᖓᔪᕐᖄᖏᓐᓄᑦ.

ᓇᑯᕐᒦᑐᒍᑦ:

ᓇᑯᕐᒦᒋᐊᓪᓚᑐᒍᑦ:

ᓴᐳᒻᒥᓚᐅᕐᒪᑕ ᐱᓇᓱᐊᖃᑎᐅᑦᓱᑎᓗ ᓴᕐᕿᑎᑦᓯᓂᕐᒥᒃ 
ᑐᓂᕐᕈᑎᐅᓂᖓᓂᓪᓗ ᑖᓐᓇ ᐊᓪᓚᓂᐊᒐᖅ 
ᐊᑐᐃᓐᓇᐅᖃᑦᑕᓂᐊᕐᒪᑦ ᑲᓇᑕᒥᐅᓕᒫᓄᑦ.

Marcia Lee Taylor
ᐊᖓᔪᕐᖄᖅ ᐊᒻᒪᓗ ᐳᕐᑐᓂᕐᓴᓂ ᐊᖓᔪᕐᖄᖅ
ᐱᓇᓱᖃᑎᒌᓄᑦ ᐋᖓᔮᓐᓇᑐᖃᖕᖏᑐᒥ ᐱᐊᕋᕐᓄᑦ

Heather Senior, LCSW
ᐊᖓᔪᕐᖄᓂᒃ ᐃᑲᔪᕐᓯᒍᑎᓄᑦ ᑲᒪᔨ
ᐱᓇᓱᖃᑎᒌᓄᑦ ᐋᖓᔮᓐᓇᑐᖃᖕᖏᑐᒥ ᐱᐊᕋᕐᓄᑦ

Karen Soren MD
ᑐᑭᒧᐊᑦᑎᓯᔨ, ᐅᕕᒐᕐᑐᓄᑦ ᐋᓐᓂᐊᓯᐅᕐᑎᓂᒃ 
ᑲᓚᒻᐱᐊ ᐃᓕᓐᓂᐊᕕᕐᔪᐊᖓᓂ

ᐊᖓᔪᕐᖄᕆᔭᐅᔪᑦ ᑐᑭᓯᒋᐊᕐᕕᒋᒋᐊᓪᓚᕈᓐᓇᑕᖏᑦ:
drugfreekidscanada.org/drug-info/cannabis

ᐳᔪᕐᓘᑉ ᒥᑦᓵᓄᑦ ᐅᖄᒍᑎᖃᕐᓂᒧᑦ ᐊᓪᓚᓂᐊᒐᖅ (ᐊᒥᕆᑲᓂᑦ ᐱᓯᒪᔪᖅ) ᐱᕕᖃᕐᑎᓯᒍᑎᐅᔪᖅ ᑐᓂᔨᓯᒪᓂᖏᓐᓄᑦ Achelis & Bodman Foundation.

ᐃᑲᔪᕐᓯᒪᓚᐅᕐᒪᑦ ᐃᓗᓕᖏᓐᓂᑦ ᑖᑦᓱᒪ  
ᐊᓪᓚᓂᐊᒐᐅᑉ ᒫᓐᓇᓂᑕᐅᓂᕐᐹᓂᒃ  

ᑐᑭᓯᒪᐅᑎᑦᓴᓂᒃ ᐱᑕᖃᕐᒪᑦ.

ᑐᑭᓯᒪᐅᑎᑦᓭᑦ ᑖᓐᓇᑎᑐᑦ 
ᐊᓪᓚᓂᐊᒐᕐᑎᑐᑦ 
ᓄᐃᑕᐅᓚᕿᓯᒪᔪᑦ ᑐᓂᔨᓲᓄᑦ  
ᐃᑲᔪᕐᓯᒪᓂᒃᑯᑦ. 
drugfreekidscanada.org.  
ᐃᑲᔪᕐᓯᖃᑎᐅᒋᑦ 
ᐃᑲᔪᕈᑎᑦᑎᓂᑦ. ᑲᓇᑕᒥ 
ᐃᓚᒌᑦ. ᓇᑯᕐᓴᖁᒍᑦ 
ᐃᑲᔪᕐᓂᓯᓐᓄᑦ.

ᑐᓂᔨᒋᑦ 
ᐃᑲᔪᕐᓯᒍᑎᑦᓴᓂᒃ

ᓄᓇᓕᑐᙯᑦ ᐃᑲᔪᖃᑎᒌᑦᑐᑦ
Nunalituqait Ikajuqatigiitut

ᐅᐃᕆᒪᓇᕐᑐᓂᒃ ᐃᑯᓪᓚᑎᑦᓯᓂᕐᒥᑦ ᐱᓇᓱᐊᕐᓂᖅ
Substance Abuse Prevention Program



ᐊᓪᓚᕕᑦᓭᑦ

